ರಂಗಾರೇರು
ಶ್ರಾವಣ ಮಾಸದ ಸಂಪತ್ ಶನಿವಾರದ ಕಥೆ:
ಒಂದು ಊರಿನಲ್ಲಿ ದೊಡ್ಡ ವ್ಯಾಪಾರಸ್ಥ ದಂಪತಿಗಳಿರುತ್ತಿದ್ದರು. ಅವರಿಗೆ ಎಷ್ಟೋ ವರ್ಷಗಳಿಂದಲೂ ಮಕ್ಕಳೇ ಆಗಲಿಲ್ಲ. ಆಗ ಅವರು ಈ ಸಂಪತ್ ಶನಿವಾರದ ಪೂಜೆಯನ್ನು ನೇಮದಿಂದ ಮಾಡುತ್ತಾ ಬಂದಾಗ ಅವರಿಗೆ ಇಬ್ಬರು ಹೆಣ್ಣು ಮಕ್ಕಳು ಜನಿಸಿದರು. ಅವರಿಗೆ ಸತ್ಯಕ್ಕ ಸಾಯಕ್ಕ ಎಂದ ನಾಮಕರಣ ಮಾಡಿ, ಬಹಳ ಪ್ರೀತಿಯಿಂದ ಸಾಕಿ ಪ್ರಾಪ್ತ ವಯಸ್ಕರಾದಾಗ ದೊಡ್ಡ ಶ್ರೀಮಂತರ ಮನೆಗೆ ಕೊಟ್ಟು ಮದುವೆ ಮಾಡಿದರು. ಅವರು ಗಂಡನ ಮನೆಗೆ ಹೋಗುವಾಗ ಇಬ್ಬರಿಗೂ ಮಕ್ಕಳೇ ನೀವು ಗಂಡನ ಮನೆಗೆ ಹೋದರೂ ಈ ಸಂಪತ್ ಶನಿವಾರದ ಪೂಜೆಯನ್ನು ಮಾಡಲು ಮರೆಯಬೇಡಿ ಎಂದು ಪೂಜಾ ವಿಧಾನವನ್ನು ಹೇಳಿದರು. ಶ್ರಾವಣಮಾಸದಲ್ಲಿ ಬರುವ ಎಲ್ಲಾ ಶನಿವಾರದಂದು ಬೆಳಿಗ್ಗೆ ಶುಚಿರ್ಭೂತರಾಗಿ ಐದು ತರಹದ ಹಿಟ್ಟು ತೆಗೆದುಕೊಳ್ಳಬೇಕು. ಗೋಧಿ, ಜೋಳ, ಅಕ್ಕಿ, ಕಡ್ಲೆಹಿಟ್ಟು, ಹೆಸರು, ಹಸಿಮೆಣಸಿನಕಾಯಿ, ಉಪ್ಪು ಹಾಕಿ ಕಲಸಿ ರೊಟ್ಟಿ ಮಾಡಬೇಕು. ಎರಡು ಮೂಲಂಗಿ ಹಾಗೂ ಮೆಂತೆ ಸೊಪ್ಪಿನ ಪಲ್ಯ ಮಾಡಿ ಒಂದು ತಟ್ಟೆಯಲ್ಲಿ ಇಟ್ಟು ಮಣೆ ಮೇಲೆ ಇಡಬೇಕು. ಪೂಜೆ ಮಾಡಿ ಕಾಯಿ ಒಡೆಯಬೇಕು. ತಮ್ಮ ಇಷ್ಟಾರ್ಥವನ್ನು ಬೇಡಿಕೊಳ್ಳಬೇಕೆಂದು ಹೇಳಿ ಅವರಿಗೆ ಗಂಡನ ಮನೆಗೆ ಕಳುಹಿಸಿದ್ದರು.
ಅವರಿಬ್ಬರೂ ಗಂಡನ ಮನೆಯಲ್ಲಿ ಸುಖ ಸಂತೋಷದಿಂದ ಗಂಡು ಮಕ್ಕಳೊಂದಿಗೆ ಇದ್ದರು ದೊಡ್ಡ ಮಗಳಾದ ಸತ್ಯಕ್ಕನಿಗೆ ನಾಲ್ಕು ಜನ ಗಂಡು ಮಕ್ಕಳಿದ್ದರು. ಅವರು ದೊಡ್ಡವರಾದಾಗ ತಾಯಿ ಶ್ರಾವಣ ಮಾಸದ ಈ ವ್ರತ ಮಾಡುವುದನ್ನು ನೋಡಿ ತಾಯಿಗೆ ಈ ರೊಟ್ಟಿ ಹಾಗೂ ಪಲ್ಯದ ನೈವೇದ್ಯ ಇಡದೆ ಹೋಳಿಗೆ ಮಾಡಲು ಹೇಳಿದರು. ಮಕ್ಕಳ ಮಾತು ಕೇಳಿ ತಾಯಿ ಹೋಳಿಗೆ ಮಾಡಿ ನೈವೇದ್ಯ ಮಾಡಿದಳು.
ಮುಂದಿನ ಶನಿವಾರದೊಳಗೆ ಆಕೆಯ ಗಂಡನಿಗೆ ವ್ಯಾಪಾರದಲ್ಲಿ ಬಹಳೇ ನಷ್ಟವಾಗಿ ಅಪರಾಧದ ಮೇಲೆ ಜೈಲಿಗೆ ಹೋದನು. ಸ್ವಲ್ಪ ದಿನದಲ್ಲೇ ಎಲ್ಲಾ ಧನಕನಕ ಆಸ್ತಿ ಎಲ್ಲಾ ಹೋಗಿ ನಾಲ್ಕೂ ಜನ ಮಕ್ಕಳು ತಾಯಿ ಬಡತನದ ಬೇಗೆಯಲ್ಲಿ ತತ್ತರಿಸಿ ಹೋದರು. ಆಗ ಮಕ್ಕಳು ತಾಯಿಯನ್ನು ಉದ್ದೇಶಿಸಿ  ಅಮ್ಮ  ಈ ಬಡತನದಿಂದ ನಾವೆಲ್ಲಾ ತುಂಬಾ ಕಂಗಾಲಾಗಿ ಹೋಗಿದ್ದೇವೆ. ನಮ್ಮವರೆಂಬುವವರು ಯಾರೂ ಇಲ್ಲವೇ ಎಂದು ಪ್ರಶ್ನಿಸಿದರು. ಆಗ ತಾಯಿಯು ತಮ್ಮವರೆಂಬುವವರು ಯಾರೂ ಇಲ್ಲ. ಆದರೆ ಸಾಯಕ್ಕ ಎಂಬ ಒಬ್ಬ ತಂಗಿ ಮಾತ್ರ ಇರುವಳೆಂದು ಮಕ್ಕಳಿಗೆ ಹೇಳಿದಳು.ಆಗ ದೊಡ್ಡ ಮಗನು ನಾನು ಅವಳ ಹತ್ತಿರ ಹೋಗಿ ಬರುತ್ತೇನೆ ಎಂದು ಹೊರಟನು.
ಆ ಊರಿಗೆ ಹೋಗಿ ಊರ ಹೊರಗಿನ ಭಾವಿಕಟ್ಟೆಯ ಮೇಲೆ ಕುಳಿತುಕೊಂಡನು. ಆ ಭಾವಿಗೆ ಬಂದ ಹೆಂಗಳೆಯರು ಈ ಹುಡುಗ ಯಾರೆಂದು ಕೇಳಿದರು. ಆಗ ಅವನು ಸಾಯಕ್ಕನ ಅಕ್ಕ ಸತ್ಯಕ್ಕನ ದೊಡ್ಡಮಗ ಬಂದಿರುವುದಾಗಿ ಹೇಳಿ ಕಳುಹಿಸಿದನು. ಅವರು ಹೋಗಿ ಸಾಯಕ್ಕನಿಗೆ ಈ ವಿಷಯ ತಿಳಿಸಿದರು. ಆಗ ಅವಳು ಆ ಹೆಂಗಳೆಯರಿಗೆ ಅವನು ಹೇಗಿದ್ದಾನೆಂದು ಕೇಳಿದಳು. ಆಗ ಅವರು ಅವನು ಒಬ್ಬ ಭಿಕ್ಷುಕನಂತೆ ಗಡ್ಡ ಮೀಸೆ ಬೆಳೆಸಿಕೊಂಡು ಹರಿದ ಬಟ್ಟೆಗಳನ್ನು ಹಾಕಿಕೊಂಡು ಬಂದಿರುವುದಾಗಿ ಹೇಳಿದರು. ಆಗ ಸಾಯಕ್ಕ ಅವರಿಗೆ ಅವನನ್ನು ಹಿಂದಿನ ಬಾಗಿಲಿನಿಂದ ಕರೆದುಕೊಂಡು ಬರಲು ಹೇಳಿದಳು. ನಂತರ ಅವನಿಗೆ ಕ್ಷೌರ ಮಾಡಿಸಿ  ತಲೆ ಸ್ನಾನ ಮಾಡಿಸಿ ಶುಚಿರ್ಭೂತನಾದ ಮೇಲೆ ಉಣಬಡಿಸಿ ನಂತರ ಅವನ ಯೋಗಕ್ಷೇಮವನ್ನು ವಿಚಾರಿಸಿದಳು.
ಆಗ ಅವನು ತಮ್ಮ ತಂದೆಗೆ ವ್ಯಾಪಾರದಲ್ಲಿ ತುಂಬಾ ನಷ್ಟವಾಗಿ ತಂದೆ ಅಪರಾಧದ ಮೇಲೆ ಜೈಲಿಗೆ ಹೋದ ಮೇಲೆ ನಮಗೆಲ್ಲಾ ಬಹಳ ಬಡತನ ಬಂದಿರುವುದಾಗಿ ಹೇಳಿಕೊಂಡನು.
ಆಗ ಸಾಯಕ್ಕ ಅವನನ್ನು ಕೆಲವು ದಿವಸ ಇಟ್ಟುಕೊಂಡು ನಂತರ ಊರಿಗೆ ಹಿಂತಿರುಗಿ ಹೋಗಲು ಹೇಳಿದಳು. ಅವನು ನಿರಾಕರಿಸಿದಾಗ ಎಲ್ಲರಿಗೂ ಬಟ್ಟೆಗಳನ್ನು ಕೊಟ್ಟು ಊರಿಗೆ ಹೋಗೆಂದು ಕಳುಹಿಸಿದಳು. ಸ್ವಲ್ಪ ದೂರ ಹೋಗುತ್ತಿರುವಾಗ ಬಿರುಗಾಳಿ ಬೀಸಿ ಅವನ ಬಟ್ಟೆಯ ಗಂಟು ಹಾರಿ ದೊಡ್ಡ ಮರದ ಮೇಲೆ ಹೋಗಿ ಸಿಕ್ಕಿಕೊಂಡಿತು. ಅದನ್ನು ತೆಗೆಯಲು ಎಷ್ಟು ಪ್ರಯತ್ನಿಸಿದರೂ ಸಾಧ್ಯವಾಗದೇ ನಿರಾಶನಾಗಿ ಊರಿಗೆ ಮರಳಿದನು. ತಾಯಿಗೆ ಚಿಕ್ಕಮ್ಮನ ಮನೆಯಲ್ಲಿ ಸುಖಪಟ್ಟ ವಿಚಾರ ಹಾಗೂ ಅವಳು ಕೊಟ್ಟ ಬಟ್ಟೆಗಂಟು ಹೇಗೆ ಹೋಯಿತೆಂದು ವಿವರಿಸಿದನು. ಇದನ್ನೆಲ್ಲಾ ಕೇಳಿ ಎರಡನೇ ಮಗ ತಾನೂ ಚಿಕ್ಕಮ್ಮನ ಊರಿಗೆ ಹೋಗಿ ಅದೇ ಭಾವಿಯ ಕಟ್ಟೆ ಮೇಲೆ ಕುಳಿತುಕೊಂಡು ಸಾಯಕ್ಕನಿಗೆ ಹೇಳಿ ಕಳುಹಿಸಿದನು. ಸಾಯಕ್ಕ ಅವನಿಗೂ ಅದೇ ರೀತಿ ಊಟೋಪಚಾರಗಳನ್ನು ಮಾಡಿ ಕೆಲದಿನಗಳ ನಂತರ  ಅವನಿಗೆ ಕಾಲ್ಗಡಗ ಮಾಡಿ ವಜ್ರ ವೈಢೂರ‍್ಯಗಳನ್ನು ತುಂಬಿ ಕಾಲಿನಲ್ಲಿ  ಹಾಕಿ ಕಳುಹಿಸಿದಳು. ಅವನು ಊರಿಗೆ ಹೋಗುವ ದಾರಿಯಲ್ಲಿ ಮಳೆಯಿಂದ ತುಂಬಾ ಕೆಸರು ಇತ್ತು ಅವನ ಎರಡೂ ಕಾಲುಗಳು ಕೆಸರಿನಲ್ಲಿ ಸಿಕ್ಕಿಕೊಂಡವು. ಕಾಲುಗಳನ್ನು ತೆಗೆದಾಗ ಎರಡೂ ಕಾಲಕಡಗ ಬಿಚ್ಚಿಹೋಗಿದ್ದವು. ಎಷ್ಟು ಹುಡುಕಿದರೂ ಸಿಗದಾಗ ದುಃಖತಪ್ತನಾಗಿ ಬಂದು ತಾಯಿಯಲ್ಲಿ ಎಲ್ಲಾ ವಿಷಯವನ್ನು ಹೇಳಿಕೊಂಡು ಅತ್ತನು. ನಂತರ ಮೂರನೇ ಮಗನೂ ಕೂಡಾ ತಾಯಿಗೆ ಹೇಳಿ ಚಿಕ್ಕಮ್ಮನ ಊರಿಗೆ ಬಂದು ಹೇಳಿ ಕಳುಹಿಸಿದನು. ಸಾಯಕ್ಕ ಅವನಿಗೂ ಕರೆಸಿ ಒಳ್ಳೆಯ ಉಪಚಾರ ಮಾಡಿ ಕೆಲವು ದಿನ ಇದ್ದ ಮೇಲೆ ಊರಿಗೆ ಹಿಂತಿರುಗಲು ಹೇಳಿದಳು. ಹೋಗುವಾಗ ಅವನಿಗೆ ಒಂದು ಕೋಲಿನಲ್ಲಿ ವಜ್ರ ವೈಢೂರ‍್ಯ ಹಾಗೂ ಹಣವನ್ನು ತುಂಬಿ ಈ ಸಲ ಈ ಕೋಲನ್ನು ಎಲ್ಲಿಯೂ ಇಡದೇ ನೇರ ಊರಿಗೆ ಹೋಗಲು ಹೇಳಿದಳು.
ಅವನು ಸ್ವಲ್ಪ ದೂರ ಹೋಗಳು ಒಬ್ಬ ಕುರಿಕಾಯುವ ಹುಡುಗ ಅವನ ಕೈಯಲ್ಲಿ ಇದ್ದ ಕೋಲು ತನ್ನದೆಂದು ಜಗಳವಾಡಿ ಅವನಿಂದ ಕಸಿದುಕೊಂಡು ಹೊಡೆದು ಕಳುಹಿಸಿದನು.
ಊರಿಗೆ ಬಂದು ತಾಯಿಯ ಹತ್ತಿರ ಎಲ್ಲಾ ವಿಚಾರವನ್ನು ಹೇಳಿ ಅತ್ತನು. ಅದನ್ನು ಕೇಳಿ ತಾಯಿ ತಮ್ಮ ದುರದೃಷ್ಟಕ್ಕೆ ಹಳಿಯುತ್ತಾ ಸುಮ್ಮನಾದಳು. ಕೆಲದಿನಗಳ ನಂತರ ಮಕ್ಕಳಿಗೆ ತಾಯಿ ನೀವೆಲ್ಲಾ ಹೋಗಿ ನಿಮ್ಮ ಚಿಕ್ಕಮ್ಮನಲ್ಲಿ ತಿಂದು ಉಂಡು ಸುಖಪಟ್ಟು ಬಂದಿರುವಿರಿ. ನಾನೂ ಕೂಡಾ ಸ್ವಲ್ಪ ದಿನ ತಂಗಿಯ ಊರಿಗೆ ಹೋಗಿ ಬರುತ್ತೇನೆಂದು ಚಿಕ್ಕಮಗನ ಜೊತೆಗೆ ಸಾಯಕ್ಕನ ಊರಿಗೆ ಹೋದಳು.
ಅಲ್ಲಿ ಕೆಲದಿನ ಇರಲು ಶ್ರಾವಣ ಮಾಸದ ಸಂಪತ್ ಶನಿವಾರ ಬಂದಿತು. ಅಂದು ಸಾಯಕ್ಕನ ಮನೆಯಲ್ಲಿ ಬೆಳಗಿನಿಂದಲೇ ಹಬ್ಬದ ಸಂಭ್ರಮ ಗಡಿಬಿಡಿ. ಅಡಿಗೆ ಎಲ್ಲವನ್ನೂ ಮಾಡಿ ಪೂಜೆಯ ವೇಳೆಗೆ ಅಕ್ಕ ಸತ್ಯಕ್ಕನನ್ನು ಕರೆದಳು. ಆದರೆ ಅಕ್ಕ ಎಲ್ಲೂ ಕಾಣದಿರಲು. ಮನೆಯವರಿಗೆಲ್ಲಾ ಅಕ್ಕ ಎಲ್ಲಿ ಹೋದಳೆಂದು ವಿಚಾರಿಸಲು ಮನೆಯ ಕೆಲಸದವನು ದನದ  ಕೊಟ್ಟಿಗೆಯಲ್ಲಿ ಮೇವು ಹಾಕಲು ಹೋದಾಗ ಗ್ವಾದಲಿಯಲ್ಲಿ ಏನೋ ಮಿಸುಕಾಡಿದಂತೆ ಆಯಿತು ಎಂದನು. ಆಗ ಸಾಯಕ್ಕ ದನದ ಕೊಟ್ಟಿಗೆಗೆ ಹೋಗಿ ನೋಡಲು, ಸತ್ಯಕ್ಕ ಬೆಳಗಿನಿಂದ ಅತ್ತು ಅತ್ತು ಬೆಂಡಾಗಿದ್ದಳು. ಕಾರಣ ಕೇಳಿದಾಗ ಬೆಳಗಿನಿಂದ ಹಬ್ಬದ ದಿನ ಹೋಳಿಗೆ ಮೃಷ್ಟಾನ್ನ ಭೋಜನ ಮಾಡುವುದನ್ನು ಬಿಟ್ಟು ರೊಟ್ಟಿ ಹಾಗೂ ಸೊಪ್ಪಿನ ಪಲ್ಯ ಮಾಡಿ ನನಗೆ ಅವಮಾನ ಮಾಡಿದಳೆಂದು ದುಃಖಿಸಿದಳು. ಆಗ ತಂಗಿ ಸಾಯಕ್ಕ ಅಕ್ಕನಿಗೆ ಸಮಾಧಾನ ಹೇಳಿ ನಮ್ಮ ತಂದೆ ತಾಯಿ ತಾವಿಬ್ಬರೂ ಮದುವೆಯಾಗಿ ಬರುವಾಗ ಈ ವ್ರತದ ಬಗ್ಗೆ ಹೇಳಿದ್ದನ್ನು ನೆನಪು ಮಾಡಿಕೊಟ್ಟಳು. ಆಗ ಸತ್ಯಕ್ಕ ತಾನು ಈ ವ್ರತವನ್ನು ಮರೆತ ಕಾರಣ ಇಷ್ಟೆಲ್ಲಾ ಕಷ್ಟಕ್ಕೆ ಗುರಿಯಾದೆನೆಂದು ನೊಂದುಕೊಂಡಾಗ ಸಾಯಕ್ಕ ಅವಳಿಗೆ ಸಮಾಧಾನ ಹೇಳಿ ಹಬ್ಬವನ್ನು ಇಬ್ಬರೂ ಕೂಡಿ ಮಾಡಿದರು. ಮರುದಿನ ಸಾಯಕ್ಕ ಅಕ್ಕ ಸತ್ಯಕ್ಕನಿಗೆ ಊರಿಗೆ ಹೋಗಿ, ಸಂಪತ್ ಶನಿವಾರದ ಪೂಜೆ ಮಾಡಲು ಹೇಳಿ ಕಳುಹಿಸಿದಳು. ಹೋಗುವಾಗ ಏನ್ನನ್ನೂ ಕೊಡಲಿಲ್ಲ. ಅಷ್ಟರಲ್ಲಿ ಸತ್ಯಕ್ಕನ ಉಳಿದ ಮೂರುಜನ ಮಕ್ಕಳೂ  ಬಂದರು. ಎಲ್ಲರೂ ತಮ್ಮ ಊರಿಗೆ ಹಿಂತಿರುಗಿ ಬಂದು ಶ್ರಾವಣ ಮಾಸದ ಸಂಪತ್ ಶನಿವಾರದ ಪೂಜೆಯನ್ನು ನೆರವೇರಿಸಲು ಭಕ್ತಿಯಿಂದ ಬೇಡಿಕೊಂಡು. ಹೊರಟಾಗ ದಾರಿಯಲ್ಲಿ ದೊಡ್ಡ ಮಗ ತಾಯಿಗೆ ಅಮ್ಮಾ ಇದೇ ಮರದ ಮೇಲೆ ಚಿಕ್ಕಮ್ಮ ಕೊಟ್ಟ ಬಟ್ಟೆಗಳ ಗಂಟು ಇದೆ ನೋಡಿ ಎನ್ನುವುದರಲ್ಲಿ ಮೇಲಿನಿಂದ ಬಟ್ಟೆ ಗಂಟು ಕೆಳಗೆ ಬಿದ್ದಿತು. ಆನಂದದಿಂದ ಅದನ್ನು ತೆಗೆದುಕೊಂಡು ಮುಂದೆ ಹೋಗುತ್ತಿರುವಾಗ ಎರಡನೆಯ ಮಗನ ಕಾಲಿನಿಂದ ಕೆಸರಿನಲ್ಲಿ ಕಳೆದ ಕಾಲುಗಡಕಗಳು ಕೆಸರೆಲ್ಲ ಒಣಗಿ ಮೇಲೆ ಬಂದಿದ್ದವು. ಅದನ್ನು ತೆಗೆದುಕೊಂಡು ಮುಂದೆ ಸಾಗಲು, ಮೂರನೇ ಮಗನ ಕೈಯಿಂದ ಕೋಲನ್ನು ಕಸಿದುಕೊಂಡ ಕುರಿಕಾಯುವ ಹುಡುಗ ಇವನನ್ನು ಕರೆದು ’ಏ ಹುಡುಗಾ ಈ ಕೋಲು ನನ್ನದಲ್ಲ ನಿನ್ನದೇ ಆಗಿರುತ್ತದೆ ತೆಗೆದುಕೋ”ಎಂದು ವಾಪಸ್ಸು ಕೊಟ್ಟನು. ಆ ಹುಡುಗ ಯಾರೂ ಅಲ್ಲದೆ ನರಸಿಂಹ ನಾರಾಯಣನೇ ಎಂದು ಎಲ್ಲರೂ ಭಕ್ತಿಯಿಂದ ಅವನನ್ನು ನಮಸ್ಕರಿಸಿ ಮನೆಗೆ ಬರುವಷ್ಟರಲ್ಲಿ ಸತ್ಯಕ್ಕನ ಗಂಡ ಜೈಲಿನಿಂದ ವಾಪಸ್ಸು ಮನೆಗೆ ಬಂದಿರುತ್ತಾನೆ.
ಮರುದಿನವೇ ಸಂಪತ್ ಶನಿವಾರ ಇದ್ದ ಕಾರಣ ಎಲ್ಲರೂ ಭಕ್ತಿಯಿಂದ ಶುಚಿರ್ಭೂತರಾಗಿ ನೇಮದಿಂದ ಪೂಜೆ ಮಾಡಿ ಇನ್ನು ಮುಂದೆ ಎಂದೂ ಈ ಪೂಜೆಯನ್ನು ಮರೆಯದೇ ಮಾಡುವುದಾಗಿ ಬೇಡಿಕೊಂಡು ಸುಖ ಸಂತೋಷದಿಂದ ಇರಲಾರಂಭಿಸಿದರು.
ಈ ಪೂಜೆಯನ್ನು ನೇಮದಿಂದ ಯಾರು ಆಚರಿಸುತ್ತಾರೋ ಅವರಿಗೆ ನಾರಾಯಣನು ಸುಖ, ಸಂತೋಷ, ಐಶ್ವರ‍್ಯಾರೋಗ್ಯವನ್ನು ಕೊಟ್ಟು ಕಾಪಾಡುತ್ತಾನೆ. ಈ ಶ್ರಾವಣ ಮಾಸದ ಸಂಪತ್ ಶನಿವಾರದ ಕಥೆ ಜನಪ್ರಿಯವಾಗಿದೆ.
ನವರಾತ್ರಿ :
ಆಶ್ವಯುಜ ಶುದ್ಧ ಮೊದಲನೇ ದಿನ ನವರಾತ್ರಿ ಪಾಡ್ಯವಾಗಿದ್ದು, ಈ ಹಬ್ಬವನ್ನು ದಶಮಿಯವರೆಗೆ ಆಚರಿಸುತ್ತಾರೆ, ಪಾಡ್ಯ ದಿನ ಕಳಸ ಸ್ಥಾಪನೆ ಮಾಡುತ್ತಾರೆ. ನವರಾತ್ರಿಯ ೭ನೇ ದಿನ ಸರಸ್ವತಿಯನ್ನು ೮ನೇ ದಿನ ಶಕ್ತಿ ದೇವತೆಯಾದ ದುರ್ಗಾದೇವಿಯನ್ನು ಬಹು ವಿಜೃಂಭಣೆಯಿಂದ ಪೂಜಿಸುತ್ತಾರೆ. ಇವರಿಗೆ ನವರಾತ್ರಿ ಬಹು ಶ್ರೇಷ್ಠವಾದ ಹಬ್ಬ
ನವರಾತ್ರೀ ಆರತಿ :
ಮನ್ ಮಾಝೇ ಮೋಹಿಲೆ ಶರಣ ಆಲೋ ತುಝ ಲಾಗುನೀ ಹೋ !
ಸ್ಥನಪಾನ ದೇವುನ ಸುಖೀಕೇಲೆ ಅಂಥಃಕರಣೀ ಹೋ !!
ನವಮೀಚೇದಿವಸಿ ನವ ದಿವಸಾಚೆ ಪಾರಣೀ ಹೋ !
ಸಪ್ತ ಶಕ್ತೀ ಜಪ ಹೋಮಹವನೇ ಸದ್ಭಕ್ತಿ ಕರೋ ನಿಹೋ !
ಷಡ್ರಸ ಅನ್ನ ನೇವೇದ್ವ್ಯಾಸಿ ಅರ್ಪಿಲೀ ಭೋಜ ನೀಹೋ !
ಆಚಾರ್ಯ ಬ್ರಾಹ್ಮಣ ತೃಪ್ತ ಕೇಲೆ ಕೃಪೇಕರೂ ನಿ ಹೋ!
ದಶಮೀ ಚಾ ದಿವಸಿ ಅಂಬಾನಿಗೇ ಸಿಮಹೋ ಲಿಂಗ ನೀಹೋ !
ಸಿಂಹಾರೂಢಕರೀ ದಾರುಣ ಅಸ್ತ್ರೆ ಅಂಬ ತ್ವಾ ಘೇವು ನೀಹೋ !
ಶುಂಭನಿಶುಂಭಾದಿ ರಾಕ್ಷಸಾಸಿ ಕೇಲೆ ಮಾರಸೀರಣಿಹೋ!
ಏಪ್ರಾರಾಮದಾಸಾ ಆಶ್ರಯದಿಧಲಾ ಕೋ ಚರಣೀಹೋ!!
ಉದೋ ಬೋಲಾ ಉಧೋ ಅಂಬಾಬಾಯಿಮಾವುಲೀ ಚಾಹೋ !!
೧) ಆರತಿ ತುಝ ಅಂಬೆ :
ಆರತಿ ಜಗದಂಬೆ ತುಜೆ ಅಂಬೆ ||
ತಾರಕ ವಿರ್ಶವ ಕುಟುಂಬೇ |
ಆರತಿ ಜಗದಂಬೆ ||
ಪಹಿಲೀಹೀ ಪೂಜಾ |
ತುಝ ಓಝಾ || ಓವಾಳಿನ ಸುಖ ಕಾಜಾ || ಆ.ಜ. ||
ದುಸರೀಹೀ ಪೂಜಾ | ತುಝ ಭಕ್ತಿ | ಓವಾಳಿನ ಸುಖಕಾಂತೀ || ಆ.ಜ. ||
ತೀಸರೀ ಪೂಜಾ | ತುಝ ತ್ರಿಕಾಳಿ | ವಂದಿನ ಅಂಬಾಬಾಯಿ || ಆ. ಜ. ||
ಚವಥೀಹೀ ಪೂಜಾ | ತುಝ ಛಂದ | ಕೋಯಿ | ಮಜ ಆನಂದ || ಅ.ಜ. ||
ಪಂಚಾರತಿ ಗಾಯಿ | ತುಘ ಆಯೀ | ವಂದಿನ ಅಂಬಾಭಾಯಿ || ಅ.ಜ. ||
ಷಡ್ರಸ ಪರಿಪೂರ್ಣ | ಅನ್ನಪೂರ್ಣಾ | ನೇಯಿಮಜ ಸುಖಧಾಮ || ಆ. ಜ. ||
೨) ಶ್ರೀ ದೇ ಚಿ ಆರತಿ :
ದುರ್ಗೇದುರ್ಗಟಭಾರಿತುಜಮಾ ಸಂಸಾರಿ |
ಆನಾಥೇ ಅಂಭೇರಯುವಾ ವಿಸ್ತಾರಿ |
ವಾರಿವಾರೀ ಜನ್ಮಮರಣಾತೇ ಬಾರಿ |
ಹಾರಿಪಡಲೋ ಆತಾಃ ಸಂಕಟನಿವಾರಿ ||
ಜಯದೇ ಜಯದೇ ಜೈ ಮಹಿಷಾಸುರಮರ್ದಿನಿ |
ಸುರವರ ಈಶ್ವರಿ ವರದೇ ತಾರಕ ಸಂಜೀವಿನಿ ||
ತ್ರಿಭುವನ ಭುವನೀಪಾಹತಾ ತುಝ ಏ ಸೀನಾಹಿ |
ಚಾರೀಶ್ರಮಲೇ ಪರಂತು ನ ಭೋಲ ವೇ ಕಹಿ ||
ಸಾಹೀ ವಿವಾಧ ಕರಿತಾ ಷಡಲೋಗ್ರವಾಹಿ |
ಕೇಸೂ ಭಕ್ತಾಲಾಗೀಪಾವ ಸೀಲ ವಲಾಹೀ ||
ಪ್ರಸನ್ನ ವದನೇ ಪ್ರಸನ್ನ ಹೋಸೀ ನಿಜ
ದಾಸಾ ಕ್ಲೇಶಾಪಾಸುನಿ ಪೋಡವೀ ಥೋಡಿ ಭವಪಾಶಾ |
ಅಂಬೇತುಜವಾಚುನ ಕೋಣ ಪುರವಿಲಾ ಆಶಾ |
ನರಹರೀತಲ್ಲೀನ ಝಾಲಾ ಪದಪಂಕುಜಲೇಖಾ ||
ಜಯದೇವಿ ಜಯದೇವಿ ಜಯಮಹಿಷಾಸುರಮರ್ದಿನೀ ||
ಸುರವರ ಈಶ್ವರ ವರದೇ ತಾರಕ ಸಂಜೀವಿನಿ ||
೨) ಅಶ್ವಿನ ಶುದ್ಧ ಪಕ್ಷ್‌ಇ ಅಂಬಾ ಬೈಸಲಿ ಸಂಹಾಸನೀ ಹೋ |
ಪ್ರತಿ ಪದೆ ಪಾಸೂನ ಘಟಸ್ಥಾಪನಾ ತೀ ಕರುನಿ ಹೋ ||
ಮೂಲ ಮಂತ್ರಜಪ ಕರೂನಿ ಭ್ಯೋವತೆ ರಕ್ಷಕ ಠೇವೋ ನೀ ಹೋ |
ಬ್ರಂಹಾಃ ವಿಷ್ಣು ರುದ್ರ ಆಯಿಚೆ ಪೂಜನ ಕರಿ ತೀ ಹೋ || ಪ ||
ಉದೋಬೋಲಾ ಉದೋಅಂಬಾಬಾ ಈ ಮಾವುಲೀಚಾಹೋ
ಉದೋಕಾರೆಗರ್ಜತೀ ಕಾಯಮಹಿಮಾ ವಣ್ರೂತಿಚಾ ಹೋ || ೧ ||
ದ್ವಿತೀಯಚೇ ದಿವಶೀ ಮಿಳತೀ ಚೌಸಷ್ಟ ಯೋಗಿನೀ ಹೋ |
ಸರಳಾ ಮಧ್ಯೇ ಶ್ರೇಷ್ಠ ಪರಶುರಾಮಮಾಚೀ ಜನನೀ ಹೋ ||
ಕಸ್ತೂರಿ ಮಳವಟ ಭಾಂಗೀ ಶೇಂಧೂರ ಭರೂನೀ ಹೋ |
ಉದೋಆರೆ ಗರ್ಜತಿ ಸಕಳ ಚಾಮುಮಡಾ ಮಿಳೂನಿ ಹೋ || ೨ ||
ತೃತೀಚೆ ದಿವಶೀ ಅಂಬೆ ಶೃಂಗಾರ ಮಾಂಡಿಲಾ ಹೋ |
ಮಳವಟ ಪಾತಳ ಚೋಳೀ ಕಿಂಠೀ ಹಾರ ಮುಕ್ತಫಳಾ ಹೋ ||
ಕಂಠೀಚೀ ದಕೇ ಆಂಸೆ ಪಿತಾಂಬರ ಪಿವಳಾ ಹೋ |
ಅಷ್ಟಭುಜಾ ಮಿರರವತಿ ಅಂಬೆ, ಸುಂದರ ದಿಸೆ ಲೀಲಾಹೋ ||| ೩ ||
ಚತುರ್ಥೀ ಚಿದಿವಶೀ ವಿಶ್ವವ್ಯಾಪಕ ಜನನಿ ಹೋ |
ಉಪಾಸಕಾ ಪಾಹಸೀ ಅಂಬೆ ಪ್ರಸನ್ನ ಅಂತಃಕರಣಿ ಹೋ ||
ಭಕ್ತಂಚಾ ಮಾವುಲೀ ಸೂರತೆ ಏಲೆ ಲೋಟಾಂಗಣಿ ಹೋ || ೪ ||
ಪಂಚಮೀಚೆ ದಿವಶೀ ವ್ರತ ತೆ ಉಪಾಗಲಲಿತಾಹೋ |
ಅರ್ಧ ಪಾದ್ಯಪೂಜನೇ ತಜಲಾ ಭವಾನಿ ಸ್ತಮಿತಿ ಹೋ ||
ರಾತ್ರೀಚಿ ಸಮಯೀ ಕರತೀ ಜಾಗರಣ ಹರಿಕಥಾ ಹೋ ||
ಆನಂದ ಪ್ರೇಮೆ ತೆ ಆಲೇ ಸದ್ಭಾವೇ ಕ್ರೀಇತಾಹೋ ||  ೫ ||
ಷಷ್ಠಿಚೆ ದಿವಶೀ ಭಕ್ತಾ ಆನಂದ ವರ್ತಲಾ ಹೋ |
ಘೇವೂನಿ ದಿವಟ್ಯಾ ಹಸ್ತಿ ಹರ್ಷೇ ಗೋಂಧಳ ಘಾತಲಾ ಹೋ |
ಕವಡಿ ಏಕ ಅರ್ಪಿತಾ ದೇಸಿ ಹಾರ ಮುಕ್ತಾ ಫಳಾ ಹೋ || ೬ ||
ಸಪ್ತಮೀಚೆ ದಿವಶೀ ಸಪ್ತಶೃಂಘ ಗಡಾವರೀ ಹೋ ||
ತೆಥೇ ತೂ ನಾಂದಸೀ ಭೋವತೀ ಪುಷ್ಟೇ ನಾನಾಪರಿ ಹೋ ||
ಜಾಈ ಜುಈ ಶೆವಂತೀ ಪೂಜಾ ರಾಖವೇಲಿ ವರತಿ ಹೋ |
ಭಕ್ತ ಸಂಕಟೀ ಷಡತಾ ಝೆಲೂನಿ ಘೆಸಿ ವರಚೆವರೀ || ೭ ||
ಅಷ್ಟಮೀಚೆ ದಿವಶೀ ಅಷ್ಟಭುಜಾ ನಾರಾಣಿ ಹೋ ||
ಸಹಾದ್ರಿ ಪರ್ವತಿ ಪಾಲೇ ಉಭೀ ಜಗಜ್ಜನನೀ ಹೊ ||
ಮನ ಮಾಝೆ ಮೋಲೆ ಶರಣ ಆಲಾ ತುಜಲಾಗೂನಿ ಹೋ |
ಸ್ತುನಪಾನ ದೇವೂನಿ ಸುಖೀ ಕೆಲೇ ಅಂತಃಕರಣಿ ಹೋ || ೮ ||
ನಮೀಚೆ ದಿವಶೀ ನವ ದಿವಸಾಂಚಿ ಪಾರಣೆ ಹೊ ||
ಷಡ್ರಸ ಅನ್ನೇ ನವೇದಾಸೀ ಅರ್ಪಿಲೀ ಭೂಜನಿ ಹೊ ||
ಆರ್ಚಾ ಬ್ರಾಹ್ಮಣಾ ತೃಪ್ತ ಎಲೇ ಕೃಪೆ ಕರೂನೀ ಹೊ || ೯ ||
ದಶಮೀಚ್ಯಾ ದಿವಶೀ ಅಂಬಾ ನಿಘೇ ಸೀಮೊಲ್ಲಂಘನೀ ಹೊ |
ಸಿಂಹಾರೂಢರಿ ದಾರುಣ ಆಸ್ತೇ ಓಬಾ ತ್ವಾಂ ಘೇವೂನಿ ಹೊ |
ಶುಂಭು – ನಿಶುಂಭಾದಿ ರಾಕ್ಷಸಾ ಕಿತಿ ಮಾಋಇಸಿ ರಣಿ ಹೋ |
ವಿಪ್ರ ರಾಮದಾಸಾ ಆಶ್ರಯ ದಿಧಲಾ ತವ ಚರಣಿ ಹೊ |
ಉದೋ ಬೋಲಾ ಅಂಬಾಬಾಯಿ ಮಾವುಲೀ ಚಾಹೊ || ೧
– ಹೇಳಿದವರು : ಶ್ರೀಮತಿ ಸುನಂದಾತಾಯಿ ಮಹೀಂದ್ರಕರ
ಆರಾಧ್ಯ ದೈವ:
ಭಾರತದ ಉದ್ದಗಲಕ್ಕೂ ಭಾವುಸಾರ ಕ್ಷತ್ರಿಯ ಸಮಾಜದಲ್ಲಿ ಶ್ರೀ ಆದಿಶಕ್ತಿಯೇ ಆರಾಧ್ಯ ದೈವ. ಇವರು ಹೆಣ್ಣು ದೇವತೆಗಳಾದ ಹಿಂಗುಲಾಂಬಿಕಾ, ಚಂದ್ರಲಾ ಪರಮೇಶ್ವರಿ, ಮುನಿರಾಬಾದ ಹುಲಿಗೆಮ್ಮ, ಸವದತ್ತಿ ಎಲ್ಲಮ್ಮ, ತುಳಜಾಪೂರ ಅಂಬಾಭವಾನಿ ಮತ್ತು ಗಂಡು ದೇವತೆಗಳಾದ ಜೇಜೋಡಿ ಖಂಡೋಲಾ ಮತ್ತು ವಿಠೋಬ ದೇವರನ್ನು ಪೂಜಿಸುತ್ತಾರೆ.
ಆದರೆ ಎಲ್ಲರೂ ಹಿಂಗುಲಾಂಬಿಕಾ ದೇವಿಯನ್ನು ತಮ್ಮ ಕುಲದೇವತೆ ಎಂದು ವಿಶೇಷವಾಗಿ ನಂಬಿ ಪೂಜಿಸಿ  ಭಕ್ತಿ ಸಲ್ಲಿಸುತ್ತಾರೆ. ಈ ದೇವಿಯ ಮೂಲ ಗುಡಿ ಪಾಕಿಸ್ತಾನದ ಬಲೂಚಿಸ್ಥಾನದ ಮಕ್ರಾನ್ ದಡದಲ್ಲಿ ಸಿಂಧೂ ನದಿಯ ಮುಖ ಪ್ರದೇಶದಿಂದ ಹನ್ನೆರಡು ಮೈಲುಗಳ ಅಂತರದಲ್ಲಿದೆ. ಉನ್ನತವಾದ ಬೆಟ್ಟದ ಕೆಳಗೆ ಹಿಂಗುಲಾಂಬ ನದಿಯು ಹರಿದಿದೆ. ಆ ನದಿಯ  ತೀರದಲ್ಲಿ ಹಿಂಗುಲಾಂಬಾ ದೇವಿಯ ಗುಡಿಯಿದೆ. ಗೋರಖನಾಥ ಪಂಥಕ್ಕೆ ಸೇರಿದ ಕಾನಘಾಟೆ ಯೋಗಿಗಳು ಯಾತ್ರಗೆಂದು ಇಲ್ಲಿಗೆ ಬರುತ್ತಾರೆ. ಶಾಕ್ತರಿಗೆ  ಬೇಕಾಗುವ ಬಿಳಿಯ ಮಣಿಗಳೂ ಇಲ್ಲಿಯೇ ದೊರೆಯುತ್ತವೆ. ಉನ್ನತವಾದ ಗುಡ್ಡಗಳ ಸೆರಗಿನಲ್ಲಿ ಹರಿಯುವ ಆ ನದಿಯ ಪಾತ್ರವು ಸುಮಾರು ಇನ್ನೂರು ಗಜದಷ್ಟು ಕಣಿವೆಯಲ್ಲಿ ಹರಿಯುವ ಈ ನದಿಯ ಸ್ಥಳಕ್ಕೆ ಅಘೋರ ‌ಎನ್ನುತ್ತಾರೆ. ಇಲ್ಲಿ ಪ್ರತಿಷ್ಠಾಪಿಸಿರುವ ಹಿಂಗುಲಾದೇವಿಯು ರಕ್ತವರ್ಣ ಭಯಂಕರವಾದ ಅಗ್ನಿದೇವತೆಯೇ ಇವಳೆಂಬ ನಂಬಿಕೆ ಮುಸಲ್ಮಾನರು ಇವಳನ್ನು ’ಬೇಬಿನಾನಿ’ ಎಂದು ಕರೆದರೆ ಹಿಂದೂಗಳು (ಭಾರತೀಯರು) ಕಾಳಿಪಾರ್ವತಿ ಮಾತಾ ಎಂದು ಕರೆಯುತ್ತಾರೆ. ಒಟ್ಟಾರೆ ಈ ಬೇಬಿನಾನಿಯ ಉತ್ಸವವನ್ನು ಗಂಗಾನದಿಯಿಂದ ಯುಪ್ರಟಿಸ್ ನದಿಯವರೆಗಿನ ಜನರು ಆಚರಿಸುತ್ತಾರೆ. ಬಲೂಚಿಸ್ಥಾನದಲ್ಲಿ ಇದು ಮಿಗಿಲಾದ ಯಾತ್ರಾಸ್ಥಳ. ಈ ದೇವಿಯು ಭಾರತದ ಅನೇಕ ಜಾತಿ ಕುಲಗಳ ಮನೆದೇವತೆ. ಇಲ್ಲಿ ಬರುವ ಯಾತ್ರಿಕರು ಕರಾಚಿಯಾನಿ, ಹಿಂಗುಲಾಜ ಮಾರ್ಗದಿಂದ ಮಕ್ರಾನ ದಡವನ್ನು ಹಿಡಿದು ಹೋಗುತ್ತಾರೆ. ಈ ದಾರಿಯ ಅಂತರವು ಒಂದುನೂರ ಐವತ್ತು ಮೈಲು, ದಾರಿ ಅತೀ ದುರ್ಗಮ ಕರಾಚಿಯಿಂದ ತಲುಪಲು ಇಪ್ಪತ್ನಾಲು ದಿವಸಗಳು. ಇಲ್ಲಿಗೆ ಹೋಗಬೇಕಾದರೆ ನಲವತ್ತು ಐವತ್ತು ಜನ  ಸೇರಿ ಗುಂಪುಗುಂಪಾಗಿ ಹೋಗುತ್ತಾರೆ. ಪ್ರತಿಯೊಂದು ಗುಂಪಿಗೂ ಒಬ್ಬ ಬ್ರಾಹ್ಮನ ಮಾರ್ಗದರ್ಶಿಯಾಗಿರುತ್ತಾನೆ. ಈ ಬ್ರಾಹ್ಮಣನಿಗೆ ’ಅಗುವಾ’ ಎಂದು ಹೆಸರು. ದೇವಿಯ ಸ್ಥಾನಕ್ಕೆ ತಲುಪುವುದರೊಳಗಾಗಿ ಹದಿನೈದು ಸ್ಥಳಗಳಲ್ಲಿ ನೈವೇದ್ಯ ಕೊಡಬೇಕಾಗುವುದು. ತಿರುಗಿ ಬರುವಾಗ ಕೋಟೇಶ್ವರದಲ್ಲಿ ಬಲ ಭುಜದ ಮೇಲೆ ತಪ್ತಮುದ್ರೆಯನ್ನು ಹಾಕಿಸಿಕೊಳ್ಳಬೇಕಾಗುತ್ತದೆ. ಉತ್ಸವದ ಸಮಯದಲ್ಲಿ ಇಲ್ಲಿ ಮೂರು ನಾಲ್ಕು ಫರ್ಲಾಂಗುಗಳವರೆಗೆ ರಕ್ತ ಚೆಲ್ಲಿ ನೆಲವೆಲ್ಲ ಕೆಂಪಗೆ ಆಗಿರುತ್ತದೆ.
ಈ ಹಿಂಗುಲಾಂಬಾ ದೇವಿಯೇ ಕಲಬುರಗಿ ಜಿಲ್ಲೆಯ ನಾಲವಾರ ಸಮೀಪದ ಸನ್ನತಿಯಲ್ಲಿ ನೆಲೆನಿಂತಿರುವ ಚಂದ್ರಲಾ ಪರಮೇಶ್ವರಿ ಎಂದೂ ಇವಳೇ ಚಾಮುಂಡಿ, ಬನಶಂಕರಿ, ತುಳಜಾಭವಾನಿ, ವರದೆ, ಕಲ್ಯಾಣಿ ಎಂದೂ ಎಲ್ಲ ರೂಪದ ಶಕ್ತಿ ದೇವತೆಯಾಗಿದ್ದಾಳೆ. ಪ್ರತಿ ವರ್ಷ ಆಶ್ವೀಜ ಶುದ್ಧ ಪ್ರತಿಪದೆಯಿಂದ ನವಮಿಯವರೆಗೆ ನವರಾತ್ರಿ ಉತ್ಸವವು ನಡೆಯುತ್ತದೆ. ಇದೊಂದು ಪವಿತ್ರ ಜಾಗೃತ ಯಾತ್ರಾಸ್ಥಳ ದೇಶದ ಮೂಲೆ ಮೂಲೆಯಿಂದ ಜನ ಉತ್ಸವಕ್ಕೆ ಬಂದು ಸೇರುತ್ತಾರೆ ಎನ್ನುವ ವಿಷಯವನ್ನು ಶ್ರೀ ಚಂದ್ರಲಾ ಪುರಾಣದಲ್ಲಿ ಕಾಣಬಹುದು.
ಪುರಾಣ ಪುಣ್ಯ ಕಥೆಗಳಲ್ಲಿ ಶ್ರೀ ಹಿಂಗುಲಾಂಬಿಕಾ
ಸಮಸ್ತ ಕ್ಷತ್ರಿಯರನ್ನು ನಿರ್ಮೂಲನೆ ಮಾಡಲು ಹೊರಟ ಪರಶುರಾಮನಿಂದ ಪ್ರಾಣಭಿಕ್ಷೆ ಪಡೆಯಲು ಭಾವಸಿಂಗ ಮತ್ತು ಸಾರಸಿಂಗ ಎಂಬ ಕ್ಷತ್ರಿಯ ರಾಜಕುಮಾರರು ಶ್ರೀ ಹಿಂಗುಲಾಂಬಿಕಾ ದೇವಿಯ ಮೊರೆ ಹೊಕ್ಕಾಗ ಶ್ರೀ ದೇವಿಯು ರಕ್ಷಿಸಿ ಆ ರಾಜಕುಮಾರರಿಗೆ ಇಂದಿನಿಂದ ನೀವು ಭಾವುಸಾರರೆಂದು ಪ್ರಸಿದ್ಧಿ ಹೊಂದಿ ಬಟ್ಟೆಗಳಿಗೆ ಬಣ್ಣ ಹಾಕುವ, ಬಟ್ಟೆ ಹೊಲಿಯುವ ಕಾರ್ಯ ಮಾಡಿರೆಂದು ಹರಸುತ್ತಾಳೆ.
ದಕ್ಷ ಯಜ್ಞ ಸಮಯದಲ್ಲಿ ಶಿವನಿಗಾದ ಅವಮಾನ ಸಹಿಸದ ಪಾರ್ವತಿ ಯಜ್ಞ ಕುಂಡದಲ್ಲಿ ಹಾರಿ ಪ್ರಾಣ ತ್ಯಾಗ ಮಾಡುತ್ತಾಳೆ. ಶೋಕ ತಪ್ತನಾದ ಶಿವ ಸತಿಯ ಶರೀರವನ್ನು ಹೆಗಲ ಮೇಲೆ ಹೊತ್ತುಕೊಂಡು ಸುತ್ತುತ್ತಿರುತ್ತಾನೆ. ಸತಿಯ ಶವ ಸಂಸ್ಕಾರಕ್ಕೆ ಶಿವನ ಮನಸ್ಸು ಒಪ್ಪುವುದಿಲ್ಲ. ಶಿವನ ಈ ಅವಸ್ಥೆ ನೋಡಲಾರದೆ ಶ್ರೀ ವಿಷ್ಣು ತನ್ನ ಸುದರ್ಶನ ಚಕ್ರದಿಂದ ಪಾರ್ವತಿಯ ಶರೀರವನ್ನು ೫೨ ಭಾಗಗಳಾಗಿ ಛೇದಿಸಿದ ಪಾರ್ವತಿಯು ೫೨ ಭಾಗಗಳು ಬಿದ್ದ ಸ್ಥಳಗಳಲ್ಲಿ ೫೨ ಶಕ್ತಿ ಪೀಠಗಳು ಉದ್ಭವವಾದುವು. ಶ್ರೀ ಪಾರ್ವತಿ ಶರೀರದ ಬ್ರಹ್ಮರಂದ್ರವು ಹಿಂಗುಲಾಜ ಪ್ರದೇಶದಲ್ಲಿ ಬಿದ್ದಿತು. ಇದೇ ಕಾರಣಕ್ಕಾಗಿ ಹಿಂಗುಲಾಜ, ಹಿಂಗಲಾಜ ಅಥವಾ ಹಿಂಗುಲಾಚ್ ಎಂಬ ಹೆಸರಿನಿಂದ ಸರ್ವಶಕ್ತಿ ಪೀಠಗಳಲ್ಲಿ ಪ್ರಥಮ ಸ್ಥಾನ ಪಡೆಯಿತು.
ಈಗಿನ ಪಾಕಿಸ್ತಾನದ ಬಲೂಚಿಸ್ಥಾನ ಪ್ರಾಂತದ ದಡದಲ್ಲಿ ಸಿಂಧೂ ನದಿಯ ಮುಖ ಪ್ರದೇಶದಿಂದ ಹನ್ನೆರಡು ಮೈಲುಗಳ ಅಂತರದಲ್ಲಿ ಉತ್ತರ ಭಾಗದಲ್ಲಿ ಸ್ಥಿರವಾದ ಮುಖರಾಜ ಮತ್ತು ಲೂಸ್ ಪರ್ವತ ಶ್ರೇಣಿಗಳನ್ನು ವಿಂಗಡಿಸುವ ಜಾಗದಲ್ಲಿ ಹರಿಯುವ ಹಿಂಗುಲಾ ನದಿಯ ದಂಡೆಯಲ್ಲಿ ಕತಲಮಯವಾದ ಒಂದು ಗುಹೆಯಲ್ಲಿ ಶ್ರೀ ಹಿಂಗುಲಾಂಬಿಕಾ ದೇವಿಯ ಪೀಠವಿದೆ. ಅಲ್ಲಿ ಗೋಖನಾಥ್ ಪಂಥಕ್ಕೆ ಸೇರಿದ ಒಬ್ಬ ಭೈರವನಿದ್ದಾನೆ. ಅವನಿಗೆ ಭೀಮಲೋಚನನೆಂಬ ಹೆಸರು ಎಂದು ತಿಳಿದು ಬರುತ್ತದೆ. (ಪ್ರಜಾವಾಣಿ ೬.೮.೨೦೦೫)
ಇದಕ್ಕಿಂತಲೂ ಹೆಚ್ಚಿನ ವಿವರಗಳ ಬಗ್ಗೆ ಪದ್ಮಶ್ರೀ ಮುಝಫರ್ ಹುಸೇನ್ ಹೀಗೆ ವಿವರಿಸುತ್ತಾರೆ.
ರಂಗಾರೇರು
ಕಾಡಿನಲ್ಲಿ ಕಣ್ಣುಬಿಟ್ಟ ನಮ್ಮ ಸಂಸ್ಕೃತಿ ಸಂಕೀರ್ಣವಾದುದು. ನಾಡು ಕಟ್ಟಿದ ಅಸಂಖ್ಯಾತ ಜನರ ಬದುಕಿನ ಅಗತ್ಯಗಳ ಪೂರೈಕೆಗಾಗಿ ಪ್ರಯತ್ನಿಸಿದ ಮಾನವ, ಕೆಲಸವನ್ನು ಅವನೇ ಹುಡುಕಿಕೊಳ್ಳುತ್ತಾನೆ. ಇನ್ನೂ ಕೆಲವು ಸಲ ಪ್ರಕೃತಿ ಅವನಿಗೆ ಅನುಗ್ರಹಿಸುತ್ತದೆ. ಉತ್ತಮ ಜೀವನಮಟ್ಟ ತಲುಪುವ ಸಫಲತೆಯಲ್ಲಿ ಶಿಲಾಯುಗದಿಂದ ಕಲಿಯುಗದ ಇಂದಿನವರೆಗೆ ಅನೇಕ ಆಯಾಮಗಳನ್ನು ಪಡೆದುಕೊಳ್ಳುತ್ತ ವಿವಿಧ ಸಾಂಘಿಕ ಸಮೂಹಗಳ ಜೀವನ ಕ್ರಮ, ರೀತಿ-ನೀತಿಗಳು, ನಂಬಿಕೆ ಆಚರಣೆಗಳು, ನೈತಿಕ ಮೌಲ್ಯಗಳು, ಧರ್ಮ-ದೇವರು, ಬದುಕಿನ ಆದರ್ಶ ಮತ್ತು ಬದ್ಧತೆಗಳು ಸಾರ್ವತ್ರಿಕ ಮುದ್ರೆಯೊಂದಿಗೆ ಸಂಸ್ಕೃತಿಯ ಮಡಿಲು ತುಂಬುತ್ತ, ಶಾಶ್ವತ ಮೌಲ್ಯಗಳಾಗಿ ಜೀವನ ಕ್ರಮದ ಮೈಲುಗಲ್ಲುಗಳಾಗಿ ಮಾನವನ ಬಾಳಿಗೆ ದಾರಿದೀಪವಾಗಿ, ತಲೆಮಾರಿನಿಂದ ತಲೆಮಾರಿಗೆ ಸಾಗುತ್ತ ಬಂದು, ಸಂಸ್ಕೃತಿಯಾಗಿ ಸಾಕಾರಗೊಳ್ಳುತ್ತದೆ. ಸಂಸ್ಕೃತಿ ಎಂಬುದು ಕೇವಲ ಸಮಾಜದ ಒಪ್ಪಿತ ಮೌಲ್ಯವಾಗಿರದೆ, ಅನೇಕರ ವ್ಯಕ್ತಿಗತ ಪರಿಪೂರ್ಣತೆಯ ಒಂದು ಸಂಕೇತ ಕೂಡ ಆಗಿರುತ್ತದೆ. ಚಲನ ಶೀಲ ಗುಣವುಳ್ಳ ಸಂಸ್ಕೃತಿ ನಿಂತ ನೀರಾಗದೆ ಕಾಲಕ್ಕೆ ತಕ್ಕಂತೆ ಬದಲಾವಣೆ ಹೊಂದುತ್ತ ಹೊಸದನ್ನು ಸ್ವೀಕರಿಸುತ್ತ, ಹಳೆಯ ಕೆಲಸವನ್ನು ಕೈ ಬಿಡುತ್ತ, ಗಂಭೀರವಾದ ನದಿಯಂತೆ ಸದಾ ಪ್ರವಹಿಸುತ್ತಲೇ ಇರುತ್ತದೆ.
ನಮ್ಮ ಭಾರತೀಯ ಸಂಸ್ಕೃತಿ ಯುಗ-ಯುಗಗಳಿಂದ ಹಲವಾರು ಶಿಷ್ಟ ಸಮುದಾಯಗಳ ಸಾಮೂಹಿಕ ಕೊಡುಗೆಯಾಗಿದ್ದು “ಅನೇಕ ಬಣ್ಣ ಬಣ್ಣದ ಪಗಡಿಗಳ ತೇಪೆ ಹೆಚ್ಚಿ ಏಕತೆಯ ದಾರದಿಂದ ಹೊಲಿದು ಸುಂದರಗೊಳಿಸಿದ ನಾಣ್ಯಮಯ ಕೌದಿ ಇದ್ದಂತೆ’ ಅನೇಕ ಪರಕೀಯರು ಇದರ ಬೆಚ್ಚನೆಯ ಹೊದಿಕೆಯಲ್ಲಿ ತಮ್ಮ ತಮ್ಮ ಧರ್ಮದ ತತ್ತಿಗಳನ್ನಿಟ್ಟು ಸುಖಪಟ್ಟು ಸಿಕ್ಕಿದ್ದನ್ನು ದೋಚುತ್ತ ಅಟ್ಟಹಾಸದಿಂದ ಮೆರೆದದ್ದು ಮಾತ್ರವಲ್ಲ. ಇಂದಿನವರೆಗೂ ನಮ್ಮ ಸಂಸ್ಕೃತಿಯ ಮೇಲೆ ನಿರಂತರ ದಾಳಿ ಮಾಡುತ್ತಲೇ ಇವೆ. ಆದರೂ ಭಾರತೀಯ ಸಂಸ್ಕೃತಿ ತನ್ನತನವನ್ನು ಉಳಿಸಿಕೊಳ್ಳುತ್ತ ಕೊಡುಕೊಳ್ಳುವಿಕೆಯನ್ನು ಮುಂದುವರೆಸಿಕೊಂಡು ಬರುತ್ತಿದೆ.
ಅಂದು ನಾಡುಕಟ್ಟಿ ಮೆರೆದ ಆರ್ಯ ವೈದಿಕ ಧರ್ಮ, ಸ್ವಾಮಿ -ಸೇವಕ, ಶ್ರೇಷ್ಠ-ಕನಿಷ್ಠ ಸಂಸ್ಕೃತಿಗೆ ಹುಟ್ಟು ಹಾಕಿತ್ತು. ಸಾಮಾಜಿಕ ರಚನೆಯನ್ನು ತೋರಿಸುವ ವೃತ್ತಿ ವ್ಯವಸ್ಥೆಗೆ ಜಾತಿ ಸೂತಕ ತಗುಲಿಸಿ ಮನುಷ್ಯ ಮನುಷ್ಯರ ಮಧ್ಯೆ ಜಾತಿಯ ಗೋಡೆಗಳನ್ನು ನಿರ್ಮಿಸಿ ಒಟ್ಟು ಸಮಾಜವನ್ನು ಸಣ್ಣ ಸಣ್ಣ ಸಮುದಾಯಗಳಾಗಿ ಮಾಡಿ ಮಾನವೀಯತೆಯನ್ನು ಗಾಳಿಗೆ ತೂರಿ ಅನುಕೂಲ ಸಿಂಧು ಸಮಾಜವನ್ನು ನಿರ್ಮಿಸಿದ ಆರ್ಯರ ಒಡೆದು ಆಳುವ ನೀತಿ ಬ್ರಿಟಿಷರನ್ನು ಮೀರಿಸಿದ್ದು ಭಾರತೀಯ ವೈದಿಕತೆಯಲ್ಲಿ ಯುಗಾಂತರಗಳಿಂದ ರಕ್ತಗತವಾಗಿರುವುದು ಇಂದಿಗೂ ಕಂಡು ಬರುತ್ತದೆ. ಕಾಯಕವೇ ಕೈಲಾಸವೆಂದು ನಂಬಿಸಿ ಮುಗ್ಧ ಶ್ರಮ ಜೀವಿಗಳನ್ನು ಕಡೆಗಣಿಸಿ ಅವರನ್ನು ಸಂಸ್ಕೃತಿಯ ಮುಖ್ಯವಾಹಿನಿಯಿಂದ ದೂರ ಇರಿಸುವ ಹುನ್ನಾರ ಸಾಕಷ್ಟು ನಡೆಯಿತು. ಬಡವನ ಶ್ರಮದ ಮೇಲೆ ಸೌಧಗಳ ಕಟ್ಟಿರುವ ಹಪಾಹಪಿಗಳಿಂದ ದುಡಿಯುವ ಕೈಗಳಿಗೆ ಅನ್ನ ಸಿಕ್ಕದೆ ನಲುಗಿದ ಶ್ರಮ ಸಂಸ್ಕೃತಿ ಇಂದಿಗೂ ನಿಚ್ಚಳವಾಗಿ ಜೀವಂತವಾಗಿದೆ. ಅನೇಕ ಪಾಶ್ಚಾತ್ಯ ಪ್ರವಾಸಿಗರು ತಮತಮಗೆ ತಿಳಿದಂತೆ ಚರಿತ್ರೆಯಲ್ಲಿ ದಾಖಲಿಸಿದ್ದಾರೆ. ಪ್ರತಿಭಾವಂತ ಭಾರತೀಯ ಸಮೂಹವನ್ನು ಜಾತಿ ಪದ್ಧತಿಯೇ ಆ ನೆಲದ ಅದ್ಭುತ ಸಾಂಸ್ಕೃತಿಕ ಸಾಧನೆ’ ಎಂದು ವೈಭವೀಕರಿಸಿದ್ದು ಖೇದದ ಸಂಗತಿ. ಈ ಎಲ್ಲ ಆವಾಂತರಗಳ ಮಧ್ಯೆ ಕರ್ನಾಟಕ ಅನೇಕತೆಯಲ್ಲಿ ಏಕತೆಯನ್ನು ಅಸಮಾನತೆಯಲ್ಲಿ ಸಮಾನತೆಯನ್ನು ಅನ್ಯ ಧರ್ಮ ಸಹಿಷ್ಣುತೆಯನ್ನೇ ಜೀವನದ ಉನ್ನತ ಮೌಲ್ಯವೆಂದು ಬಗೆದು, ಅನುಸರಿಸುವಲ್ಲಿ ಜಗತ್ತಿಗೆ ಮಾದರಿಯಾಗಿದೆ.
ಕಾಲಕಾಲಕ್ಕೆ ಅನೇಕ ಧಾರ್ಮಿಕ, ಸಾಮಾಜಿಕ, ಭಾಷಿಕ, ಸಾಹಿತ್ಯಿಕ ಕ್ರಾಂತಿಗಳಾಗಿ ಮಾನವೀಯ ಮೌಲ್ಯಗಳಿಗೆ ಹೆಚ್ಚಿನ ಒತ್ತು ನೀಡಿದ ಸಂಸ್ಕೃತಿ ಕನ್ನಡಿಗರದ್ದು. ಈ ಹೆಮ್ಮೆಯ ಬೀಗುವಿಕೆಯ ಮಧ್ಯೆ ಕೆಲವು ನೋವಿನ ಸಂಗತಿಗಳೂ ಇಲ್ಲದಿಲ್ಲ.
ಸಂಸ್ಕೃತಿ ನಿರ್ಮಾಣದಲ್ಲಿ ಮಾನವನ ಪಾತ್ರ ಬಹುದೊಡ್ಡದು ಎಂಬುದು ಸರ್ವವಿದಿತ. ’ಮನುಷ್ಯನ ಶ್ರಮ ಎಷ್ಟೆಷ್ಟು ಬಳಕೆಯಾಗುತ್ತದೆಯೋ ಅಷ್ಟಷ್ಟು ಸಂಸ್ಕೃತಿಯು ವಿಕಾಶವಾಗುತ್ತದೆ’ ಎಂದ ಸಮಾಜ ಶಾಸ್ತ್ರಜ್ಞ ವೈಲ್ಡ್ ಮಾತು ಸತ್ಯ. ಅಂದಿನಿಂದ ಇಂದಿನವರೆಗೆ ಶ್ರಮ ಜೀವಿಗಳು ಸಂಸ್ಕೃತಿ ನಿರ್ಮಾಣದಲ್ಲಿ ಪ್ರಮುಖ ಪಾತ್ರ ವಹಿಸಿದ್ದರೂ ಎಲ್ಲ ರೀತಿಯಿಂದ ಕಡೆಗಣಿಸಲ್ಪಟ್ಟು ಹಿಂದುಳಿದವರು ಎಂಬ ಹಣೆಪಟ್ಟಿಯನ್ನು ಕೂಡ ಹೊತ್ತಿದ್ದಾರೆ ಮಾತ್ರವಲ್ಲ ಈ ವೃತ್ತಿ ಕಾಯಕಗಳೇ ಅನೇಕ ಜಾತಿಗಳಾಗಿ ಪರಿಭಾವಿಸಲ್ಪಟ್ಟು ಸಮಾಜದ ಬೆಳವಣಿಗೆಯಲ್ಲಿ ಸಾಕಷ್ಟು ಏರುಪೇರುಗಳಾಗಿವೆ. ಹಿಂದೂ ಸಮಾಜದಲ್ಲಿ  ಕೆಳ ವರ್ಗದವರ ಬದುಕು ಅಸಹನೀಯವಾಗಿತ್ತು. ಆದರೆ ಇಂದು ಪ್ರಜಾಪ್ರಭುತ್ವದಲ್ಲಿ ಕೂಡ ತೃಪ್ತಿಕರ ಬದಲಾವಣೆಗಳಾಗಿರುವುದಿಲ್ಲ. ಮೇಲು-ಕೀಳು, ವರ್ಗ -ವರ್ಣ ಸಂಘರ್ಷಗಳು ಇಂದಿಗೂ ನಡೆಯುತ್ತಲೇ ಇವೆ.
ಈ ದೇಶದ ಒಟ್ಟು ಜನ ಸಂಖ್ಯೆ ಬಹುದೊಡ್ಡ ಭಾಗವಾದ ಶ್ರಮಿಕ ಸಂಸ್ಕೃತಿಯ ಜನ ಮುಖ್ಯ ಸಂಸ್ಕೃತಿಯ ಸಂಕೋಲೆಯಿಂದ ಬಿಡುಗಡೆ ಪಡೆಯುವುದಕ್ಕಿಂತ ಮೇಲ್ವರ್ಗದ ಜನರ ರೂಢಿ ಪದ್ಧತಿ ಆಚರಣೆಗಳನ್ನು ಅನುಕರಣೆ ಮಾಡುತ್ತ ರೂಢಿಸಿಕೊಂಡು ಮೂಲ ಮಾತೃ ಸಂಸ್ಕೃತಿಯನ್ನು ಮರೆಯುತ್ತಿರುವುದು ವಿಷಾದನೀಯ. ಉನ್ನತ ವರ್ಗದ ಉಳ್ಳವರ ಬದುಕಿಗೆ ಆಸರೆಯಾಗಿ ಅವರ ರಕ್ಷಣೆಗೆ ಅನೇಕ ಕಾಯಕ ಜೀವಿಗಳು ತಮ್ಮ ಶ್ರಮ ವ್ಯಯ ಮಾಡುತ್ತ ಅವರ ಕಾಲಿಗೆ ಮುಳ್ಳೊತ್ತದಿರಲೆಂದು ಮೆಚ್ಚಿ ಹೊಲಿದು, ಮಾನ ಮುಚ್ಚಲು ಬಟ್ಟೆ ನೇಯ್ದು. ಮೈಗೆ ತಕ್ಕಂತೆ ವಿವಿಧ ವಿನ್ಯಾಸಗೊಳಿಸಿ  ಬಟ್ಟೆ ಹೊಲಿದು, ಮಳೆ ಗಾಳಿ ಬಿಸಿಲಿನಿಂದ ರಕ್ಷಿಸಲು ಮನೆಕಟ್ಟಿ ಅವರ ಕೊಳಕು ಬಟ್ಟೆ ಒಗೆದು ಅವರ ಮಲ ಮೂತ್ರ ಹೊತ್ತು ಒಗದು, ಊಹೆಗೆ ನಿಲುಕದ ಮಾನವೀಯತೆ ಮೆರೆದ ಶ್ರಮಜೀವಿಗಳೇ ಹೊಲೆಯ ಮಾದಿಗರಾಗಿ, ಉಪ್ಪಾರ, ಅಗಸ, ಮೇದಾರ, ಮೋಚಿ, ದರ್ಜೆಗಳಾಗಿ ಇಂದಿಗೂ ಕಷ್ಟದ ಬದುಕು ಬದುಕುತ್ತಿರುವ ಕಸಬುದಾರರು ಮೂಕ ಸಾಕ್ಷಿಯಾಗಿದ್ದಾರೆ ಮಾತ್ರವಲ್ಲ ಹಿಂದುಳಿದವರ ಬಾಳು ಒಂದು ಶಿಕ್ಷೆಯಾಗಿದೆ.
ಈ ಶಿಕ್ಷೆಯಿಂದ ಹೊರಬರುವಂತೆ ಮಾಡುವುದೇ ಸಾಮಾಜಿಕ ಬದಲಾವಣೆಯ ಮೂಲ ಆಶಯ. ’ಕಾಡು ಊರಿಗೆ ಬರುವಂತೆ ಮಾಡುವುದು, ಊರಲ್ಲಿರುವ ಕಾಡು ಕರಗುವಂತೆ ಮಾಡುವುದು,  ಪರಿವರ್ತನಶೀಲ ಸಂಸ್ಕೃತಿಯ ಪ್ರಧಾನ  ಒತ್ತಾಸೆ’ ಎಂಬ ಬರಗೂರರ ಮಾತು ಔಚಿತ್ಯ ಪೂರ್ಣವಾಗಿದೆ.
ಆದರೆ ಗಮನಾರ್ಹ ಸಂಗತಿಯೆಂದರೆ ಮೇಲ್ವರ್ಗದ ಪೂರ್ವಜರಿಂದ ಹರಿದು ಬಂದ ಸಂಪ್ರದಾಯ ಮತ್ತು ಒಂದೇ ಜಾತಿಯಲ್ಲಿ ಮದುವೆಯಾಗುವ ಪದ್ಧತಿಯ ಮೂಲ ಬೇರು ಇಂದಿಗೂ ಆಳವಾಗಿ ಬೇರೂರಿದೆ. ಹೀಗಾಗಿ ಜಾತೀಯತೆ ಪೋಷಣೆ ಇಂದಿಗೂ ನಡೆಯುತ್ತಿದೆ. ಆದರೂ ಪ್ರತಿಯೊಂದು ಶ್ರಮಿಕ ಕಸಬುದಾರರು ಜನಾಂಗಗಳಿಗೆ ಅವರದೇ ಆದ ರೀತಿ-ನೀತಿ, ನಂಬಿಕೆ, ಆಚರಣೆಗಳು, ಸಂಸ್ಕೃತಿ, ಒಳ ಪದರುಗಳಲ್ಲಿ ಅಚ್ಚಳಿಯದೆ ನಿಚ್ಚಳವಾಗಿ ಉಳಿದುಕೊಂಡು ಬಂದಿವೆ. ಇದುವರೆಗೂ ಎಲ್ಲೂ ದಾಖಲಾಗದೆ ತೀರ ಹಿಂದುಳಿದ ಉಪ್ಪಾರ, ರಂಗಾರಿ ಜನಾಂಗಗಳು ಮನುಕುಲದ ಸೇವೆಯನ್ನು ಸಾಕಷ್ಟು ಮಾಡಿದ್ದರೂ ಹೇಳ ಹೆಸರಿಲ್ಲದಂತಾಗಿವೆ. ಪ್ರತಿಯೊಂದು ಸಮಾಜಕ್ಕೆ ತನ್ನದೇ ಆದ ನಡೆ-ನುಡಿ, ರೀತಿ-ನೀತಿ ನಂಬುಕೆ, ಆಚರಣೆಗಳು ಹಾಗೂ ಸಂಸ್ಕೃತಿಯ ಒಳಪದರುಗಳಲ್ಲಿ ಇದ್ದೇ ಇರುತ್ತವೆ.
ಪೀಠಿಕೆ :
ರಂಗ ಹಾಕುವವರು ರಂಗಾರೇರು ಎಂಬುದು ಗೋಚರಿಸಿದರೂ, ಜಾತಿ ಸೂಚಕ ಪದವೆಂದು ಮೇಲು ನೋಟಕ್ಕೆ ಕಂಡರೂ, ವಿವಿಧ ಜಾತಿಯ ಜನ ಈ ಬಣ್ಣ ಹಾಕುವ ಕೆಲಸವನ್ನು ಮಾಡಿ ಜೀವನ ನಡೆಸುತ್ತಿದ್ದಾರೆ. ಪಟ್ಟೆಗಾರ, ನೀಲಗಾರ, ಮಡ್ಡಿಕಾರ, ಬಣ್ಣಗಾರ, ಮತ್ತು ರಂಗಾರಿ ಈ ಪದಗಳು ಒಂದೇ ಎಂದು ಕಂಡು ಬಂದರೂ ಇವುಗಳಲ್ಲಿ ಭಿನ್ನತೆ ಇರುವುದು ಕಂಡು ಬರುತ್ತದೆ.
ಪಟ್ಟೆಗಾರ :
ಇವರು ಸೋಮವಂಶ ಸಹಸ್ರಾರ್ಜುನ ಕ್ಷತ್ರಿಯರೆಂದು ಗುರುತಿಸಿಕೊಳ್ಳುತ್ತಾರೆ. ಬಟ್ಟೆಗೆ ಬಣ್ಣ ಹಾಕುವುದು ಇವರ ಸಾಂಪ್ರದಾಯಿಕ ಉದ್ಯೋಗವಾಗಿದ್ದು ಈಚೆಗೆ ನೇಕಾರಿಕೆ, ವ್ಯಾಪಾರ, ನೌಕರು ಮಾಡುತ್ತಾರೆ. ಇವರು ಮಾಂಸಾಹಾರಿಗಳಾಗಿದ್ದಾರೆ. ಮರಾಠಿ, ಗುಜರಾತಿ ಮಿಶ್ರಿತ ’ಅಹಿರಾಣಿ’ ಭಾಷೆಯನ್ನು ಮಾತನಾಡುತ್ತಾರೆ. ಇವರಲ್ಲಿ ’ತೆರವು’ ಪದ್ಧತಿ ಹಿಂದೆ ರೂಢಿಯಲ್ಲಿತ್ತು. ಇವರು ಜನಿವಾರ ಧರಿಸುತ್ತಾರೆ. ಜಗದಂಬಾ, ತುಳಜಾಭವಾನಿ, ವಿಠೋಬ, ಸೌದತ್ತಿ ಎಲ್ಲಮ್ಮ ದೇವತೆಗಳಿಗೆ ನಡೆದುಕೊಳ್ಳುತ್ತಾರೆ ಮೃತರಿಗೆ ಅಗ್ನಿ ಸಂಸ್ಕಾರ ಮಾಡುತ್ತಾರೆ.
ನೀಲಗಾರರು :
ಇವರೂ ಕೂಡ ಬಣ್ಣ ಹಾಕುವವರೇ,ಆದರೆ ಇವರು ನೀಲಿ ಬಣ್ಣ ಹಾಕುವುದರಿಂದ ನೀಲಗಾರರು ಎಂದು ಕರೆಯುತ್ತಾರೆ.
ಮಡ್ಡಿಕಾರರು :
ಇವರೂ ಕೂಡ ಬಣ್ಣ ಹಾಕುವವರೇ. ಇವರು ಗಿಡದಿಂದ ಬಣ್ಣ ತೆಗೆದು ಬಣ್ಣ ಹಾಕುತ್ತಿದ್ದರು. ಆದರೆ ಇವರು ಕೆಂಪು ಬಣ್ಣ ಹಾಕುತ್ತಿದ್ದರು.
ಬಣಗಾರ (ನಾಗಲೀಕ):
ಇವರು ಲಿಂಗಾಯತ ಕೋಮಿನಲ್ಲಿ ಬರುತ್ತಾರೆ. ಈ ಜನಾಂಗದ ಮೂಲ ಸೂಜಿ ಕಸುಬನ್ನು ಅನೇಕರು ಇಂದಿಗೂ ಮುಂದುವರೆಸಿಕೊಂಡು ಬಂದಿದ್ದಾರೆ. ಬಹುಜನರು ನೈಸರ್ಗಿಕವಾಗಿ ಬಣ್ಣವನ್ನು ತಯಾರಿಸಿ ನೂಲಿಗೆ ಬಣ್ಣ ಹಾಕುವ ಕಸಬು ಮಾಡುತ್ತಿದರು. ಇವರನ್ನು ಬಣ್ಣಗಾರರೆಂದೂ ಕರೆಯುತ್ತಾರೆ. ಇನ್ನು ಕೆಲವರು ಬಟ್ಟೆ ವ್ಯಾಪಾರದಲ್ಲಿ ತೊಡಗಿಸಿ ಕೊಂಡಿದ್ದರಿಂದ ಅವರನ್ನು ಜವಳಿಯವರೆಂದೂ ಕರೆಯುತ್ತಾರೆ. ಇವರು ಬಟ್ಟೆ ಹೊಲಿದು ಮರ್ಯಾದೆ ಮುಚ್ಚಿಕೊಂಡು ಜನರು ನಾಗರೀಕರಾಗಿ ಕಾಣಲು ತಮ್ಮ ಕೈಚಳಕ ಮತ್ತು ಪರಿಣತಿಯಿಂದ ಜನಪ್ರಿಯರಾಗಿದ್ದಾರೆ. ಜನ ನಾಗರಿಕರಾಗಿ ಕಾಣಲು ಶ್ರಮಿಸಿದ ಇವರನ್ನು ನಾಗಲೀಕರೆಂದೂ ಕರೆಯುವುದು ರೂಢಿಯಲ್ಲಿದೆ. ಈ ಜನಾಂಗವನ್ನು ನಾಗಲೀಕ, ಚಿಪ್ಪರು, ನಾಗಲೀಕ ಸಿಂಪಿ, ದರ್ಜೆ ರಂಗಾರಿ ಬಣಗಾರ ಈ ಹೆಸರುಗಳಿಂದ ಗುರುತಿಸುತ್ತಾರೆ. ಅವರಿಗೆ ಐತಿಹಾಸಿಕ ಹಿನ್ನೆಲೆಯೂ ಕೂಡ ಇದೆ. ಅಂದು ಕೆಳದಿ ಅರಸರ ಅಧೀನದಲ್ಲಿದ್ದ ಸುರಕ್ಷಿತ ತಾಣವಾಗಿದ್ದ ನ್ಯಾವತಿಯಲ್ಲಿ ಬಣಗಾರರು (ನಾಗಲೀಕ) ಜವಳಿ ಜನಾಂಗದವರು ಹೆಚ್ಚು ನೆಲೆಸಿದ್ದಾರೆ.
ಪೇಟೆಯಲ್ಲಿ ಬಟ್ಟೆಗಳನ್ನು ಖರೀದಿಸಿ ಬಯಲು ಅಂಗಡಿ ಸಂತೆಗಳಲ್ಲಿ ಮಾರಾಟ ಮಾಡುತ್ತಾರೆ. ಆದ್ಯ ವಚನಕಾರ ಎಂಬ ಬಿರುದಿಗೆ ಪಾತ್ರರಾದ ಜೇಡರ ದಾಸಿಮಯ್ಯ (ಶಂಕರದ ನೇಮಯ್ಯ) ಈ ಜನಾಂಗದ ಪ್ರಮುಖ ವಚನಕಾರ ಮಾತ್ರವಲ್ಲ ಶ್ರೇಷ್ಠ ಶರಣನಾಗಿದ್ದ.
ಜೀವನ ಕ್ರಮ :
ನಾಗಲೀಕ ಜನನಾಂಗದವರು ವ್ಯಾಪಾರಸ್ಥರಾಗಿದುದರಿಂದ ತಮ್ಮ ಮಕ್ಕಳನ್ನು ವ್ಯಾಪಾರದಲ್ಲಿ ಪರಿಣಿತರನ್ನಾಗಿ ಮಾಡಬೇಕಾಗಿರುವುದರಿಮದ ವ್ಯವಹಾರಕ್ಕೆ ಬೇಕಾಗುವಷ್ಟೇ ವಿದ್ಯೆಯನ್ನು ಕಲಿಸಿ, ಚಿಕ್ಕ ವಯಸ್ಸಿನಿಂದಲೇ ವ್ಯಾಪಾರ, ಹೊಲಿಗೆ ಕೆಲಸ ನಿರ್ವಹಿಸಲು ಅಣಿ ಮಾಡುತ್ತಾರೆ.
ಇವರ ಶಿಷ್ಟ ಉಡಿಗೆ ಕಚ್ಚೆಪಂಚೆ, ಶರ್ಟು ಟೋಪಿ ವಿಶೇಷ ಸಂದರ್ಭದಲ್ಲಿ ಕೋಟುಪೇಟಾ (ರುಮಾಲು) ಧರಿಸುತ್ತಾರೆ. ಇವರು ವಿಜಾಪೂರ, ಸೊಲ್ಲಾಪುರದ ಕಡೆಗೆ ಅಧಿಕವಾಗಿದ್ದಾರೆ. ಈಗಲೂ ಅವರ ಉದ್ಯೋಗ ಬಟ್ಟೆಗೆ ಬಣ್ಣ ಹಾಕುವುದು ಇವರ ಮೂಲ ಕಸುಬಾಗಿದೆ. ಅಲ್ಲಿ ಇವರನ್ನು ಬಣಗಾರರು ಎಂದು ಕರೆಯುತ್ತಾರೆ. ಹುಬ್ಬಳ್ಳಿ ಪ್ರದೇಶದಲ್ಲಿ ನೆಲೆಸಿದ ಈ ಜನಾಂಗದವರನ್ನು ನಾಗಲೀಕ ’ಶಿವಶಿಂಪಿಗೆ’ ಎಂದು ಕರೆಯುತ್ತಾರೆ.
ದಾವಣಗೆರೆ, ಚಿತ್ರದುರ್ಗದಲ್ಲಿ ಜವಳಿ ಮನೆತನ ಹೆಚ್ಚಾಗಿ ಇವೆ. ಈ ಜನಾಂಗದ ಜನರು ಮದುವೆಯಲ್ಲಿ ಮದುಮಗನ ಕೈಯಲ್ಲಿ ತಮ್ಮ ಮೂಲ ಕಸುಬಿನ ಕುರುಹುಗಳಾದ ಕತ್ತರಿ, ಗಜ ಪಟ್ಟಿಯನ್ನು ಕೊಡುವ ಪದ್ಧತಿ ಇದೆ. ಈಗಲೂ ಈ ಮನೆತನಗಳ ಪೂಜಾ ಕೋಣೆಯಲ್ಲಿ ಕತ್ತರಿ, ಮುರಿಗೆ, ಬೆತ್ತ, ತಾಳೆಗರಿ ಗ್ರಂಥಗಳನ್ನು ಇವರು ಪೂಜಿಸುವ ಪದ್ಧತಿ ಉಳಿದು ಬಂದಿರುವುದು ಕಂಡು ಬರುತ್ತದೆ. ಇವರು ಶವ ಸಂಸ್ಕಾರದಲ್ಲಿ ಎಲ್ಲ ವೀರಶೈವರಂತೆ ಹೂಳುತ್ತಾರೆ. ಮೊದಲು ಸಂತೆಯಲ್ಲಿ ಮಾರಾಟಕ್ಕೆ ಬಂದ ರಾಟಿಯಿಂದ ನೂಲಿನ ಕುಕ್ಕಡಿಗಳನ್ನು ಕೊಂಡುಕೊಂಡು ನೈಸರ್ಗಿಕ ಬಣ್ಣ ಹಾಕಿ ನೇಕಾರರಿಗೆ ಮಾರುತ್ತಿದ್ದರು. ನಂತರ ಇಂಗ್ಲೆಂಡಿನಿಂದ ಸಿದ್ಧ ಬಣ್ಣಗಳು ಭಾರತಕ್ಕೆ ಬಂದು ಇವರ ನೈಸರ್ಗಿಕ ಬಣ್ಣಗಾರಿಕೆ ನಿಂತು ಹೋಗಿ ಈಗ ಕೇವಲ ದರ್ಜೆ ಕೆಲಸ ಮತ್ತು ವ್ಯಾಪಾರ ಮಾತ್ರ ಉಳಿದುಕೊಂಡು ಬಂದಿದೆ. ಇವರು ವೀರಶೈವ ಮತಾವಲಂಬಿಗಳಾಗಿದ್ದು. ಕನ್ನಡ ಭಾಷೆಯನ್ನೇ ಬಳಸುತ್ತಾರೆ. ಆದರೆ ವ್ಯಾಪಾರದಲ್ಲಿ ವಿಶಿಷ್ಟ ಸಂಖ್ಯಾ ಭಾಷೆಯನ್ನೇ ಬಳಸುತ್ತಾರೆ.
ಪೆಂಟಿ – ೨೫ ಪೈಸೆ
ಉದ್ದನ ಪೆಂಟಿ – ೭೫ ಪೈಸೆ
ಅವಾರಗಿಂಟ – ೨ ರೂ.
ಪೋರಗಿಂಟ – ೪ ರೂ.
ಸೇಬಾಗಿಂಟ – ೬ ರೂ
ಟಾಲಾಗಿಂಟ – ೮ ರೂ.
ಅವತರಗಿಂಟ – ೧೦ ರೂ.
ಉದ್ದಿನ ಉಳಿ – ೧೨ ರೂ.
ಮೋಕಳಿ  – ೧೬ ರೂ.
ಪೋಕಳಿ ಅವರಗಿಂಟ – ೧೮ ರೂ.
ಅವಾರದಸಕ – ೨೦ ರೂ.
ಉದ್ದನ ದಸಕ – ೩೦ ರೂ.
ಪೊಕತರಸಾರಾ – ೪೦ ರೂ.
ಅವಾರಗಿಂಟ ಕೆವಣ – ೨೦೦ ರೂ.
ಗೈರನಗಿಂಟ ಕೆವಣ – ೧೦೦೦ ರೂ.
ಚಕಾರ – ೨೫ ಪೈಸೆ
ಗಿಂಟ – ೧ ರೂ.
ಉದ್ದನಗಿಂಟ – ೩ ರೂ.
ಪಾಲಾಗಿಂಟ – ೫ ರೂ.
ಪೈತರಗಿಂಟ – ೭ ರೂ.
ನೌಲಗಿಂಟ – ೯ ರೂ.
ಏಕವರಗಿಂಟ – ೧೧ ರೂ.
ಗಿಂಟ ನಾಸ್ತಿ ಪೋಕಳಿ – ೧೫ ರೂ.
ಪೋಕಳಿಗಿಂಟ – ೧೭ ರೂ.
ಗಿಂಟನಾಸ್ತಿ ಪಾಲಾವಳಿ – ೨೯ ರೂ.
ಅವಾರದಸಕ ಪಾಲಾಗಿಂಟ – ೨೫ ರೂ.
ಉದ್ದನ ದಸಕ ಪಾಲಾಗಿಂಟ – ೩೫ ರೂ.
ಗಿಂಟದ ಕೆವಣ  – ೧೦೦
ಪಾಲಾಗಿಂಟ ಕೇವಣ – ೫೦೦
ದೊಡ್ಡಮಣ – ೧ ಲಕ್ಷ ರೂ.
ಇಂತಹ ವಿಶಿಷ್ಟ ಸಂಖ್ಯಾ ಸಂಜ್ಞಾ ಭಾಷೆಯನ್ನು ಈಗಲೂ ಜವಳಿ ವ್ಯಾಪಾರಸ್ಥರು ಬಳಸುವುದು ಕಂಡು ಬರುತ್ತದೆ.
ಧಾರ್ಮಿಕ :
ಮೂಲತಃ ಲಿಂಗಾಯತ ಮತದವರಾದ ಇವರು ಬಸವಣ್ಣನವರನ್ನು ಹೆಚ್ಚು ಆರಾಧಿಸುತ್ತಾರೆ. ಜೊತೆಗೆ ಇವರ ಕುಲದೇವರು ಲಿಂಗಸಗೂರು ತಾಲೂಕಿನ ನವಲೇ ಜಡೆ ಶಂಕರ. ಅದರಂತೆ ಶ್ರೀಶೈಲದ ಮಲ್ಲಿಕಾರ್ಜುನ, ವೀರಭದ್ರ ದೇವರು, ಚೌಡೇಶ್ವರಿ, ಗುಡ್ಡಾಪೂರದ ದಾನಮ್ಮ ಮುಂತಾದ ದೇವ ದೇವತೆಗಳಿಗೆ ನಡೆದುಕೊಳ್ಳುತ್ತಾರೆ. ಆದರೂ ಶ್ರೀ ಬಡಶಂಕರಲಿಂಗನೇ ಕುಲದೈವ ಹಾಗೂ ಶ್ರೀ ಶಂಕರ ದಾಸಿಮಯ್ಯನೇ ಕುಲಗುರು ಎಂದು ತಿಳಿದುಬರುತ್ತದೆ.
ಈ ಜನಾಂಗ ಕೂಡಾ ತೀರಾ ಹಿಂದುಳಿದಿದ್ದಾರೆ.  ಬಡವರೆ ಹೆಚ್ಚಾಗಿದ್ದು ಬೆರಳೆಣಿಕೆಯಷ್ಟು ಮಾತ್ರ ಅನುಕೂಲಸ್ಥರಿದ್ದಾರೆ. ಶಿಕ್ಷಣದಿಂದ ವಂಚಿತರಾದ ಮಹಿಳೆಯರೇ ಹೆಚ್ಚು. ಓದಿದವರು ತೀರಾ ಕಡಿಮೆ ಆದರೂ ತಮ್ಮ ಸೂಜಿಕಾಯಕದಿಂದ ಅಷ್ಟು ಇಷ್ಟು ಸಂಪಾದನೆ ಮಾಡಿ ಕುಟುಂಬದ ಆರ್ಥಿಕ ಬೆಳವಣಿಗೆಯಲ್ಲಿ ಭಾಗೀದಾರೂ ಸ್ತ್ರೀ ಪಿತೃಪ್ರಾಧಾನ್ಯದಲ್ಲಿ ಯಾವ ಲೆಕ್ಕಕ್ಕು ಬಾರದೆ ಗೌಣವಾಗಿದ್ದಾಳೆ. ಇತ್ತೀಚೆಗೆ ಶಿಕ್ಷಣಕ್ಕೆ ಮಹತ್ವ ಕೊಟ್ಟು ಓದಿದ ಅವಕಾಶ ದಕ್ಕಿಸಿಕೊಂಡ ಬೆರಳೆಣಿಕೆಯಷ್ಟು ಜನ ಮಾತ್ರ ನೌಕರಿ ಮಾಡುತ್ತಿದ್ದಾರೆ.
ರಂಗಾರೇರ ಬಗ್ಗೆ ಈ ಕೆಳಕಂಡ ವಿವರಗಳು ಗಮನಾರ್ಹವಾಗಿವೆ.
ಮಿ. ಎಡ್ಘರ್ ಥರ್ ಸ್ಟನ್ ಅವರು ತಮ್ಮ Castes & Tribes of South India ಎಂಬ ಪುಸ್ತಕದ ಆರನೇಯ ಸಂಪುಟದಲ್ಲಿ ರಂಗಾರೇಋ ಬಗ್ಗೆ ಹೀಗೆ ನಮೂದಿಸಿದ್ದಾರೆ.
Castes & Tribes of Southern India Edger Thurstion K. Rangachari.
Rangari :
The Rangaris are summed up in the Madras Census Report. As being a caste of dyers and tailors found in almost all the Telugu districts. They are of Maratha Origin. and still speak that language. They worship the goddess Ambabhavani. The dead are either burned or buried. Their title is Rao’
In an account of the Rangaris of the North Arcot District Mr. H.A. Sturart writes that ‘Rangari is a caste of dyers, chiefly found in Walajapet. They claim to be Kshatriyas, who accompanied Rama in his conquest of Ceylon, from which fact one of their names, Langari (lanka, the island i.e., Ceylon) is said to be derived. Rama, for some reason or other, become incenses against, and persecuted them. Most were destroyed, but a respectable Kshatriya Indy saved her two sons by taking off their sacred threads and causing one to pretend that he was a tailor sewing. And the other that he was a dyer, colouring his thread with the red betel nut and leaf, which she hurriedly supplied out of her mouth. The boys became the progenitors of the caste, the members of which now wear and of the other, the most numerous, dyers. Their chief feasts are the Dassara and Kaman, the former celebrated in honour of the Goddess Tuljabhavani and the latter of Manmuda, the Indian Cupid, fabled to have been destroyed by the flame of Siva’s third eye. During the Kaman feast, fires of Combustible materials are lighted, round which the votaries grather, and beating their mouths, exclaim laba, laba. Lamenting the death of Cupid. In this feast Rajputs, Mahrattas, Bondills, and Guzeratis also join. The Rangaris spread Marathi which they write in the northern character and name Poona and Sholapur as the place in which they originally resided. In appearance they do not at all resemble the other claimants to Kshatriya descent, the Razus and Rajputs, for they are poorly developed and by no means handsome. Widow remarriage is permitted where children have not been born, but remarried widows are prohibited  from taking part in religious recessions, which seems to sign that the concession has been reluctantly permitted. In most of their customs they differ but little from the Razus, eating meat and drinking spirits, but not keeping their women gosha.
All the Rangaris examined by me at Adoni in the Bellary district were tailors. Like other Maratha Classesses they had a high Cephalic Index (av 79:max 92) and it was noticeable that the breadth of the head exceeded 15 cm in. nine out of thirty individuals.
In the Madras Census Report, 1901 Bahusagara Malla or Mulla, and Namdev are given as Synonyms, and Chimpiga (tailor) and Unupulavadu (dyer) as sub-castes of Rangari.
ಈ ದರ್ಜೆಗಳ ಬಗ್ಗೆ ಗುಲಬರ್ಗಾ ಮತ್ತು ವಿಜಾಪೂರ ಜಿಲ್ಲೆಯ ಗ್ಯಾಸೆಟಿಯರ್ ನಲ್ಲಿ ಹೀಗೆ ನಮೂದಿಸಲಾಗಿದೆ.
ದರ್ಜೆ : ಬಟ್ಟೆ ಹೊಲೆಯುವುದು ಇವರ ಸಾಂಪ್ರದಾಯಿಕ ಕಸಬು. ಈಚೆಗೆ ಕೆಲವರು ಬಟ್ಟೆ ವ್ಯಾಪಾರ ಮಾಡುವುದು ಉಂಟು. ಇವರು ತಮ್ಮನ್ನು ಸಿಂಪಿ ನಾಮದೇವ ಸಿಂಪಿ ಭಾವಸಾರ ಕ್ಷತ್ರಿಯ ಮೊದಲಾದ ಹೆಸರುಗಳಿಂದಲೂ ಕರೆದುಕೊಳ್ಳುತ್ತಾರೆ. ಇದರಲ್ಲೂ ಕನ್ನಡ ಹಾಗೂ ಮರಾಠೀ ಭಾಷಿಕರು ಇದ್ದಾರೆ.
ಇವರು ಯಜ್ಞೋಪವೀತವನ್ನು ಧರಿಸುತ್ತಾರೆ ಹಾಗೂ ತಮ್ಮ ಧಾರ್ಮಿಕ ಕಾರ್ಯಗಳಿಗೆ ಬ್ರಾಹ್ಮಣ ಪುರೋಹಿತರನ್ನು ಕರೆಯುತ್ತಾರೆ. ನಾಮದೇವ ಸಿಂಪಿಗಳು ಮರಾಠೀ ಸಂತ ನಾಮದೇವ ಮೂಲದಿಂದ ಬಂದವರೆಂದು ಹೇಳಿಕೊಳ್ಳುತ್ತಾರೆ. ಚಂದ್ರಿಕಾ ಇವರ ವಿಶೇಷ ದೇವತೆ. ಆ ದೇವಿಗೆ ಗಣೇಶ ಚತುರ್ಥಿಯ ದಿನ ಪೂಜೆ ಸಲ್ಲುತ್ತದೆ. ಸೌದತ್ತಿ ಎಲ್ಲಮ್ಮ ತುಳಜಾಪೂರದ ಅಂಬಾಭವಾನಿ, ಪಂಢರಾಪೂರದ ಪಾಂಡುರಂಗ ಮೊದಲಾದ ದೇವ ದೇವತೆಗಳಿಗೆ ಇವರು ನಡೆದುಕೊಳ್ಳುತ್ತಾರೆ. ಇವರಲ್ಲಿ ಶವವನ್ನು ಸುಡುವ ಪದ್ಧತಿಯಿದೆ.
ಜಿಲ್ಲೆಯಲ್ಲಿ ವೀರಶೈವ ಮತಾಚರಣೆಯನ್ನು ಅನುಸರಿಸುವ ಸಿಂಪಿ ಕಾಯಕದವರು ಇರುವವರು. ಧಾರ್ಮಿಕ ಕಾರ್ಯಗಳನ್ನು ಇವರಲ್ಲಿ ಜಂಗಮರು ನೆರವೇರಿಸುತ್ತಾರೆ. ಇವರನ್ನು ಶಿವಸಿಂಪಿಗಳು ಎಂದು ಕರೆಯುವರು (ಬಣಗಾರರಲ್ಲಿ ವಿವರಿಸಲಾಗಿದೆ) (ಗುಲಬರ್ಗಾ ಗ್ಯಾಜಿಟಿಯರ್)
ವಿಜಾಪೂರ ಗ್ಯಾಸೆಟಿಯರ್ನನಲ್ಲಿ ಹೊಲಿಗೆ ಕೆಲಸ ಮಾಡುವುದು ಇವರ ಸಾಂಪ್ರದಾಯಿಕ ಉದ್ಯೋಗವಾಗಿದ್ದು ಈಚೆಗೆ ಬಟ್ಟೆ ವ್ಯಾಪಾರ ಮತ್ತಿತರ ಉದ್ಯೋಗಗಳಲ್ಲಿ ತೊಡಗಿರುತ್ತಾರೆ. ಇವರು ತಮ್ಮನ್ನು ಸಿಂಪಿ, ನಾಮದೇವ ಸಿಂಪಿ, ಭಾವಸಾರ ಕ್ಷತ್ರಿಯ ಮುಂತಾದ ಹೆಸರುಗಳಿಂದಲೂ ಕರೆದುಕೊಳ್ಳುತ್ತಾರೆ. ಇವರಲ್ಲಿ ಜಾತಿ ಪಂಚಾಯಿತಿಯಿದ್ದು ಪಂಚರ ಸಮ್ಮುಖದಲ್ಲಿ ನ್ಯಾಯ ತೀರ್ಮಾನ ಮಾಡುವರು. ಇವರು ಮರಾಠಿ ಹಾಗೂ ಕನ್ನಡ ಮಾತನಾಡುತ್ತಾರೆ. ಇವರಲ್ಲಿ ಜನಿವಾರ ಧರಿಸುವ ಪದ್ದತಿಯಿದ್ದು ಬ್ರಾಹ್ಮಣ ಪುರೋಹಿತರರು ಇವರ ಧಾರ್ಮಿಕ ಕಾರ್ಯಗಳನ್ನು ನಡೆಸಿಕೊಡುತ್ತಾರೆ. ಸಾಂಪ್ರದಾಯಿಕವಾಗಿ ವಿವಾಹವು ಹೆಣ್ಣಿನ ಮನೆಯಲ್ಲಿ ಜರುಗುತ್ತದೆ. ಯುಗಾದಿ, ನಾಗರಪಂಚಮಿ, ಗಣೇಶ ಚೌತಿ, ದಸರಾ, ದೀಪಾವಳಿ ಹಾಗೂ ಹೋಳಿ ಇವರು ಆಚರಿಸುವ ಕೆಲವು ಪ್ರಮುಖ ಹಬ್ಬಗಳಾಗಿವೆ. ಸಂತರಿರುವ ಕಡೆ, ಭಾದ್ರಪದ ನವಮಿಯಿಂದ ಏಳು ದಿನಗಳವರೆಗೆ ವಿಠೋಬ ಉತ್ಸವವನ್ನು ಆಚರಿಸಿ ಹುಣ್ಣಿಮೆಗೆ ಮುಕ್ತಾಯಗೊಳಿಸುತ್ತಾರೆ. ಮಾಂಸಾಹಾರ ಸೇವಿಸುವುದು ಇವರಲ್ಲಿ ರೂಢಿಯಲ್ಲಿದೆ. ಸಂತರು ಮಾಂಸಾಹಾರವನ್ನು ಸೇವಿಸುವುದಿಲ್ಲ. ಅಂಬಾಭವಾನಿ ತುಳಜಾ ಭವಾನಿ, ವಿಠೋಬಾ, ಎಲ್ಲಮ್ಮ, ಮೊದಲಾದ ದೇವ ದೇವತೆಗಳಿಗೆ ಇವರು ನಡೆದುಕೊಳ್ಳುತ್ತಾರೆ. ಇವರು ತಮ್ಮ ಮೃತರಿಗೆ ಅಗ್ನಿ ಸಂಸ್ಕಾರ ಮಾಡುತ್ತಾರೆ. ಜಿಲ್ಲೆಯ ಮುದ್ದೇಬಿಹಾಳ ತಾಲೂಕಿನ ತಾಳಿಕೋಟೆಯಲ್ಲಿ ಅಂಬಾಭವಾನಿ ಮಂದಿರ ಹಾಗೂ ಮಂಗಲ ಕಾರ್ಯಾಲಯವಿದ್ದು ಅಂಬಾಭವಾನಿ ಜಯಂತಿಯಂದು (ಮಾಘ ಬಹುಳ ಪಂಚಮಿ) ಇದರ ಆಶ್ರಯದಲ್ಲಿ ಈ ಸಮಾಜದ ಜನರ ಸೌಲಭ್ಯಕ್ಕಾಗಿ ಸಾಮೂಹಿಕ ವಿವಾಹವನ್ನು ನೆರವೇರಿಸುವುದು ಉಂಟು.
ಮೂಲ :
ರಂಗಾರೇರ ಮೂಲ ಪಾಕಿಸ್ತಾನದ ಬಲೂಚಿಸ್ತಾನ ಎಂದು ಹೇಳುತ್ತಾರೆ. ಅವರ ಆರಾಧ್ಯ ದೈವ ಹಿಂಗುಲಾಂಬಿಕಾದೇವಿಯ ಗುಡಿ ಬಲುಚಿಸ್ಥಾನದಲ್ಲಿದೆ. ಆಳರಸರ ಸೈನಿಕರು ದಾಳಿ ಯುದ್ಧ ಮಾಡುತ್ತ ಹೋದಂತೆ ಅವರೊಂದಿಗೆ ಈ ದರ್ಜಿಗಳು ಎಲ್ಲೆಡೆಗೂ ಹೋಗಿ ನೆಲೆಸಿದ್ದು ಕಂಡು ಬರುತ್ತದೆ.
ಈ ಜನಾಂಗ ಕರ್ನಾಟಕದ ಗುಲಬರ್ಗಾ ಆಳಂದ, ಬೆಂಗಳೂರು, ವಿಜಾಪೂರ, ತಾಳಿಕೋಟೆ, ಇಲಕಲ್, ಹುಬ್ಬಳ್ಳಿ, ದಾವಣಗೆರೆ, ಬೆಂಗಳೂರು, ಬಳ್ಳಾರಿ, ತುಳುನಾಡು, ಪಂಜಾಬ, ಆಂಧ್ರ, ಗುಜರಾತ, ಮಧ್ಯಪ್ರದೇಶ, ಒರಿಸ್ಸಾ ಹಳ್ಳಿಯಿಂದ ದಿಲ್ಲಿಯವೆಗೆ ದರ್ಜಿಗಳು  ಇದ್ದಾರೆ. ಕರ್ನಾಟಕದಲ್ಲಿ ಸುಮಾರು ೨೫ ಲಕ್ಷ ಜನಸಂಖ್ಯೆ ಇದೆ ಎಂದು ತಿಳಿದು ಬರುತ್ತದೆ.
ಆಯಾ ರಾಜ್ಯದಲ್ಲಿ ಇರುವವರು ಆಯಾ ರಾಜ್ಯ ಭಾಷೆ ಆಡುತ್ತಾರೆ. ಹಾಗೆಯೇ ವೇಷ-ಭೂಷಣ ಧರಿಸುತ್ತಾರೆ. ಆದರೂ ಮಾತೃಭಾಷೆ ಮರಾಠಿ ಕೊಂಚವಾದರೂ ಬಲ್ಲವರಾಗಿದ್ದಾರೆ.
ರಂಗಾರೇರು / ದರ್ಜಿಗಳು :
ರಂಗಾರಿ – ಉರ್ದುವಿನಲ್ಲಿ ರಂಗರೇಜ (ದರ್ಜಿ) ಮೊದಲ ಬಟ್ಟೆಗೆ ಬಣ್ಣ ಹಾಕುವ ಕೆಲಸ ಮಾಡುತ್ತಿದ್ದರು. ಕಾರ್ಖಾನೆಯಲ್ಲಿ ತಯಾರಾದ ಬಿಳಿ ಬಟ್ಟೆಗೆ ಬಣ್ಣದ ಅಚ್ಚು ಹಾಕುತ್ತಿದ್ದರು.
ಕರೀ ಬಣ್ಣ ಹಾಕುವುದರಿಂದ ಇವರನ್ನು ಕರಿ ಕೈಯವರೆಂದು ಕರೆಯುತ್ತಿದ್ದರು. ಇವರು ರಂಗ ಹಾಕುವ ಮತ್ತು ಬಟ್ಟೆ ಹೊಲಿಯುವ ಕೆಲಸವನ್ನು ಮಾಡಿ ಉಪಜೀವನ ನಡೆಸುತ್ತಾರೆ. ಉಪ ಕಸುಬಾದ ರೇಶ್ಮೆಯ ಸೀರೆಗೆ ಗೊಂಡೆ ಹಾಕುವುದನ್ನು ಮಾಡುತ್ತಾರೆ. ಗಂಟು ಕಟ್ಟಿಕೊಂಡು ಸಂತೆ ಸಂತೆ ರಿಗುಡಿ ಬಟ್ಟೆ ಮತ್ತು ರೆಡಿಮೇಡ್ ಬಟ್ಟೆ ವ್ಯಾಪಾರ ಮಾಡುತ್ತಾರೆ.
ಇವರು ತಮ್ಮನ್ನು ಭಾಸಾರ ಕ್ಷತ್ರಿಯ ಸಮಾಜದವರೆಂದು ಗುರುತಿಸಿಕೊಳ್ಳುತ್ತಾರೆ. ಇದರಲ್ಲಿ ಎರಡನೇ ಪಂಗಡ ನಾಮದೇವ ಶಿಂಪಿ. ಆದರೆ ಇವರ ಸಮೀಪದವರೆಂದು ಭಾಸವಾಗುವ ಪಟ್ಟೆಗಾರ, ಖತ್ರಿ, ಸಕೂಲ ಭಾಯಿ, ಸಮಾಜ ಸಕೂಳ ಸಾಳಿ, ಸಾವುಜಿ, ಮುಂತಾದ ಪಂಗಡಗಳು ಇದ್ದು ನೇರಬಳಕೆ ಮಾತ್ರ ನಡೆಯುತ್ತದೆ. ಗಂಡು ಹೆಣ್ಣು ಕೊಡುಕೊಳ್ಳುವುದು ಭಾವಸಾರ ಕ್ಷತ್ರಿಯ ಮತ್ತು ನಾಮದೇವ ಶಿಂಪಿಗಳಲ್ಲಿ ಮಾತ್ರ (ಮದುವೆ ವ್ಯವಹಾರ) ನಡೆಯುತ್ತದೆ. ಆಹೇರ ಸಿಂಪಿ ಎನ್ನುವ ಪಂಗಡ ಮಹಾರಾಷ್ಟ್ರದಲ್ಲಿದೆ. ಇವರು ಮಾಂಸಾಹಾರಿಗಳಾಗಿದ್ದಾರೆ.
ನಾಮದೇವ ಶಿಂಪಿಗಳು ಸಸ್ಯಾಹಾರಿಗಳಾಗಿದ್ದಾರೆ. ಇವರು ಸಂತ ನಾಮದೇವನ ಭಕ್ತರಾಗಿದ್ದಾರೆ. ಇವರೆಲ್ಲರ ಮಾತೃ ಭಾಷೆ ಮರಾಠಿ. ಜಗತ್ತಿನಲ್ಲಿ ಎಲ್ ವರ್ಗದ ಜನರನ್ನು ಆಕರ್ಷಿಸುವ ಮುಖೀಯ ಕಸುಬು ಹೊಲಿಗೆ. ವ್ಯಕ್ತಿಗಳ ನಡುವಿನ ಅಂತರ, ಸ್ತ್ರೀ ಪುರುಷರ ಪ್ರತ್ಯೇಕ ಗುರುತಿಸುವಿಕೆ. ವ್ಯಕ್ತಿತ್ವಕ್ಕೆ ಗೌರವ, ಘನತೆ, ಗಾಂಭೀರ್ಯ, ರಾಜ ಠೀವಿ, ಸಾಮಾನ್ಯ ಜೀವಿ ಹೀಗೆ ನೂರಾರು ರೀತಿಯ ಉಡುಪಿ. ಇಂದಿನ ತರಾವರಿ ಫ್ಯಾಷನ್ ಷೋಗಳಿಗೆ ಅವಕಾಶ ಮಾಡಿಕೊಟ್ಟಿರುವ ಈ ಹೊಲಿಗೆ (ಟೈಲರಿಂಗ್) ಕಸುಬಿಗೆ ಸರಿಸಾಟಿಯಿಲ್ಲ, ಮನುಷ್ಯನ ವ್ಯಕ್ತಿತ್ವ ನಿರ್ಮಾಣದಲ್ಲಿ ದರ್ಜಿಯ ಕೈ ಚಳಕಕ್ಕೆ ಹೆಚ್ಚಿನ ಪ್ರಾಧಾನ್ಯತೆ ಇರುತ್ತದೆ.
ಜೀವನ ಪದ್ಧತಿ :
ಇವರಲ್ಲಿ ಅವಿಭಕ್ತ ಕುಟುಂಬ ಹೆಚ್ಚಾಗಿದೆ. ಇತ್ತೀಚೆಗೆ ಸಣ್ಣ ಕುಟುಂಬಗಳು ಕೂಡಾ ಇವೆ. ಬಡತನ ಹೆಚ್ಚಾಗಿರುವುದರಿಂದ ಸಾಮಾನ್ಯ ಜೀವನಮಟ್ಟ ಹೊಂದಿದ್ದಾರೆ. ವೈದಿಕ ಸಂಪ್ರದಾಯವನ್ನೇ ಹೆಚ್ಚಾಗಿ ಅನುಸರಿಸುತ್ತಾರೆ. ಆದರೆ ಸಂಧ್ಯಾವಂದನೆ ಮಾಡುವುದಿಲ್ಲ. ಮುಂಜ್ವಿ ಕೆಲವೇ ಕೆಲವರು ಮಾಡುತ್ತಾರೆ. ಕೆಲವರು ಸೋಡ ಮುಜ್ವಿ ಮಾಡುತ್ತಾರೆ. ಜನಿವಾರ ಇದೆ. ಆದರೆ ಯಾರೂ ಧರಿಸುವುದಿಲ್ಲ.
ಗಡಾಳೆ, ಭಾವುಸರ (ಗುಜರಾತ) ಎಜ್ಜತಕರ, ರೇಳೇಕರ, ಅಂಬರಕರ, ತಾತೂಸಕರ, ಉಪ್ಪಾರೆ ಖಡಾಳೆ, ತೇಲ್ಕರ, ಡವುಳಖಾಗಳ, ಮಹೀಂದ್ರಕರ, ರಂಗದಳ, ರಾಶಿಂಕರ, ಹಂಚಾಟೆ, ಢಗೆ, ಗುಜ್ಜರ, ಬಗಾಡೆ ಪತಂಗೆ ನವಲೆ, ಸರೂದೆ, ವೈಕುಂಠ, ಗರಜೆನ, ಕಾನಕುರ್ತೆ, ಸುತರಾವೆ, ಘನಾತೆ, ಲೋಖಂಡ, ಸುಲಾಖೆ, ಜವಳಕರ, ಪುಲಸೆ, ಜಿಂಗಾಡೆ, ಬಾಸೂತಕರ, ಯಲಣೆಟ್ಟಿ, ಕ್ಷೀರಸಾಗರ, ಪುಕಾಳೆ, ತಾಂದಳೆ, ಅಂಬುರೆ, ಬುಲಬುಲೆ, ಅಷ್ಟೇಕರ, ಬಗ್ರೆ, ಕಪಟಕರ, ಮುಂತಾದ ಅಡ್ಡ ಹೆಸರಿನಿಂದ ಮನೆತನಗಳನ್ನು ಗುರುತಿಸುತ್ತಾರೆ.
ವೇಷಭೂಷಣ :
ಕರ್ನಾಟಕದಲ್ಲಿ ಇವರ ಉಡಿಗೆ-ತೊಡಿಗೆ ಎಲ್ಲರಂತೆ ಕಂಡುಬಂದರೂ ಪುರುಷರು ಧೋತಿ ಹಾಕುವುದು ತೀರ ಕಡಿಮೆ. ಬಿಳಿಪೈಜಾಮ, ನೆಹರಿ ಷರ್ಟು ತಲೆಯ ಮೇಲೆ ಹೆಚ್ಚಾಗಿ ಟೋಪಿ ಧರಿಸುತ್ತಾರೆ. ಇತ್ತೀಚೆಗೆ ಪ್ಯಾಂಟ ಷರ್ಟು ಧರಿಸುತ್ತಾರೆ. ಮಹಿಳೆಯರು ಎಲ್ಲರಂತೆ ಸೀರೆ ಬ್ಲೌಜ್ ಉಡುತ್ತಾರೆ. ಹಿಂದಿನ ಕಾಲದ ಹೆಣ್ಣುಮಕ್ಕಳು ಫ್ಯಾನ್ಸಿ ಸೀರೆ ಕುಪ್ಪಸ ಧರಿಸುತ್ತಾರೆ. ಬಾಲಕಿಯರಿಗೆ ಅಂಗಿ ಲಂಗ ಹಾಕುತ್ತಿದ್ದರು. ಇತ್ತೀಚೆಗೆ ಚೂಡಿದಾರ ಹಾಕುತ್ತಿದ್ದಾರೆ. ಪ್ಯಾಂಟ ಹಾಕುವುದು ತೀರ ಕಡಿಮೆ. ಬೇರೆ ಬೇರೆ ರಾಜ್ಯಗಳಲ್ಲಿ ಇರುವವರು ಆಯಾ ರಾಜ್ಯದ ಪಾರಂಪರಿಕ ಉಡುಗೆ ತೊಡಿಗೆ ಧರಿಸುತ್ತಾರೆ.
ವಿವಾಹ ಪದ್ದತಿ :
ವೈದಿಕ ಪದ್ಧತಿಯಂತೆ ಇಲ್ಲಿಯೂ ಸ್ವಗೋತ್ರ ಮದುವೆ ನಿಷಿದ್ಧವಿದೆ. ಇವರಲ್ಲಿ ಬ್ರಾಹ್ಮಣರಂತೆ ಆತ್ರೇಯ, ಕಶ್ಯಪ, ಶೃಂಗೃಷಿ, ವಶಿಷ್ಟ, ಕೌಂಡಿಣ್ಯ, ಜಮದಗ್ನಿ, ಭಾರದ್ವಜ, ಭಾರ್ಗವ ಮುಂತಾದ ಗೋತ್ರಗಳಿವೆ. ಸಪ್ತಪದಿ (ವಧು-ವರರು ಪತ್ರವಾದ ಅಗ್ನಿ ಕುಂಡಲದ ಸುತ್ತಲೂ ಏಳು ಹೆಜ್ಜೆಗಳನ್ನು ಹಾಕುತ್ತ ಸುತ್ತುತ್ತಾರೆ) ಇರುತ್ತದೆ. ಲಾಜ ಹೋಮ ಮಾಡುತ್ತಾರೆ. ಹೋಮದಲ್ಲಿ ಭತ್ತದ ಅರಳನ್ನು ಹಾಕುತ್ತಾರೆ) ಸುರಗಿ ಸ್ನಾನ, ಅರಿಣ ಹಚ್ಚುವುದು, ಮೆಹಂದಿ ಕಾರ್ಯ ಇರುತ್ತದೆ.
ಹೆಣ್ಣಿನ ಕಡೆಯವರೇ ಮದುವೆ ಮಾಡಿ ಕೊಡುತ್ತಾರೆ. ಕೆಲವು ವೇಳೆ ಗಂಡಿನ ಮನೆಯಲ್ಲಿಯೂ ಮದುವೆ ನಡೆಯುತ್ತದೆ. ಮೊದಲು ಕನ್ಯಾಶುಲ್ಕ (ತೆರವು) ರೂಢಿಯಲ್ಲಿತ್ತು. ಈಗ ವರದಕ್ಷಿಣೆ ಪ್ರಚಾರಕ್ಕೆ ಬಂದಿದೆ. ಮದುವೆಗೆ ಪೂರ್ವದಲ್ಲಿ ನಿಶ್ಚಿತಾರ್ಥ ಮಾಡುತ್ತಾರೆ. ಮದುವೆಯಲ್ಲಿ ವರ ಕನ್ಯಾಗಳಿಗೆ ಕಂಕಣ ಬಾಸಿಂಗ ಕಟ್ಟುತ್ತಾರೆ. ತಲೆಯ ಮೇಲೆ ಅಕ್ಷತೆ ಹಾಕುತ್ತಾರೆ. ಮದುವೆಯಲ್ಲಿ ಮಗಳಿಗೆ ಏನೂ ಕೊಡದಿದ್ದರೂ ಚಿಂತೆಯಿಲ್ಲ ಒಂದು ಹೊಲಿಗೆ ಯಂತ್ರ ಮಂತ್ರ ಕೊಟ್ಟೆ ಕೊಡುತ್ತಾರೆ. ಗಂಡ ಸತ್ತರೆ, ಅಥವಾ ಬಿಟ್ಟರೆ ಮರು ಮದುವೆ ಮಾಡುತ್ತಾರೆ.
ಇತ್ತೀಚೆಗೆ ಸಾಮೂಹಿಕ ವಿವಾಹ ಅಂತರ್ ಜಾತಿ ವಿವಾಹ ನಡೆಯುತ್ತಿದೆ. ಇವರು ಗಂಡಸರ ಹೆಸರಿನ ಮುಂದೆ ರಾವ್ ಹಚ್ಚುತ್ತಾರೆ ಮತ್ತು ಪಂಥಾ ನಾರ್ಥ ಕೂಡ ಹಚ್ಚುತ್ತಾರೆ. ಹೆಣ್ಣುಮಕ್ಕಳ ಹೆಸರಿಗೆ ಬಾಯಿ ಹಚ್ಚುತ್ತಾರೆ. ಹೆಣ್ಣುಮಕ್ಕಳು ಹೆಚ್ಚಾಗಿ ಮನೆಗೆಲಸ ಮಾಡುತ್ತಾರೆ.
ಸೀಮಂತ :
ಹೆಣ್ಣುಮಕ್ಕಳು ಮೊದಲಸಲ ಗರ್ಭಿಣಿಯಾದಾಗ ೪ನೇ ತಿಂಗಳು, ಕಳ್ಳ, ಕುಪ್ಪಸ, ೭ ಅಥವಾ ೯ನೇ ತಿಂಗಳಲ್ಲಿ ಸೀಮಂತ ಮಾಡುವಾಗ ಗರ್ಭಿಣಿಗೆ ಹಸಿರುಬಳೆ ಹಸಿರು ಸೀರೆ ತಂದು ಉಡಿಸಿ ಉಡಿಯಕ್ಕಿ ಹಾಕಿ ಉಡುಗೊರೆ ಶಾಸ್ತ್ರ ಮಾಡುತ್ತಾರೆ. ಮೊದಲು ಚೊಚ್ಚಿಲ ಹೆರಿಗೆ ತವರು ಮನೆಯಲ್ಲಿ ಮಾಡಿಸುತ್ತಾರೆ. ೧೦ ದಿನ ಸೂತಕ ಕಳೆದು ೧೧ನೇ ದಿನಕ್ಕೆ ಶುದ್ಧೀಕರಿಸಿ ಗಂಡಾದರೆ ೧೨ನೇ ದಿನಕ್ಕೆ. ಹೆಣ್ಣಾದರೆ ೧೩ನೇ ದಿನಕ್ಕೆ ನಾಮಕರಣ ಮಾಡುತ್ತಾರೆ. ಜಾವುಳ ಕಾರ್ಯ ಮಾಡುತ್ತಾರೆ.
ಶವ ಸಂಸ್ಕಾರ:
ಇವರಲ್ಲಿ ಹೆಚ್ಚಾಗಿ ಹೆಣವನ್ನು ಅಗ್ನಿ ಸಂಸ್ಕಾರ ಮಾಡುತ್ತಾರೆ. ಕೆಲವೆಡೆ ಹೂಳುತ್ತಾರೆ, ೫ ವರ್ಷದ ಕೆಳಗಿನ ಮಕ್ಕಳು ಸತ್ತರೆ ಹೂಳುತ್ತಾರೆ ಮತ್ತು ಹಿರಿಯ ಮಗನಿಂದ ಅಗ್ನಿ ಸಂಸ್ಕಾರ ಮಾಡಿಸುತ್ತಾರೆ. ಸತ್ತ ಮನೆಯಲ್ಲಿ ೧೦ ದಿನ ಸೂತಕ ಆಚರಿಸುತ್ತಾರೆ. ೧೧ನೇ ದಿನಕ್ಕೆ ಬಂಧು – ಬಾಂಧವರೊಂದಿಗೆ ಸಿಹಿ ಊಟ ಮಾಡುತ್ತಾರೆ. ಪ್ರತಿ ವರ್ಷ ಸತ್ತವರ ಶ್ರಾದ್ಧವನ್ನು ಮಾಡುವ ಪದ್ಧತಿ ರೂಢಿಯಲ್ಲಿದೆ. ಸರ್ವ ಪಿತೃ ಅಮವಾಸ್ಯೆಯ ದಿನ (ಮಹಾಲಯ ಅಮವಾಸ್ಯೆ) ಪಿತೃಗಳಿಗೆ ತರ್ಪಣ ಕೊಡುವ ಸಂಪ್ರದಾಯ ಕೆಲವರಲ್ಲಿ ರೂಢಿಯಲ್ಲಿದೆ.
ನ್ಯಾಯ ಪದ್ಧತಿ :
ಇವರದೇ ಆದ ನ್ಯಾಯ ಮಂಡಳಿ ಇದೆ. ಸರಪಂಚ ಎಂದು ಕರೆಯುತ್ತಾರೆ. ೯ ಜನ ಹಿರಿಯರು ಇದರಲ್ಲಿ ಸದಸ್ಯರಾಗಿರುತ್ತಾರೆ. ಅದರಲ್ಲಿಯೇ ಹಿರಿಯರಾದವರು ಅಧ್ಯಕ್ಷರಾಗಿರುತ್ತಾರೆ. ಏನೇ ಜಗಳ -ಜೂಟಿ, ಗಂಡು -ಹೆಣ್ಣಿನ ಸಮಸ್ಯೆ, ಮದುವೆ ಸಂದರ್ಭ ಹೀಗೆ ಎಲ್ಲ ಮುಖ್ಯ ಕಾರ್ಯಗಳು ಇವರ ಸಮ್ಮುಖದಲ್ಲಿಯೇ ನಡೆಯುತ್ತವೆ. ಇವರ ತೀರ್ಮಾನವೇ ಅಂತಿಮವಾಗಿರುತ್ತದೆ. ಅದನ್ನು ಯಾರೂ ಮೀರಿ ನಡೆಯುವಂತಿಲ್ಲ.
ಹಬ್ಬ–ಹರಿದಿನಗಳು :
ದುಡಿಮೆಗಿಂತ ನಮ್ಮಲ್ಲಿ ಧಾರ್ಮಿಕ ಭಾವನೆಗೆ ಹಬ್ಬ – ಹರಿದಿನಗಳಿಗೆ ಹೆಚ್ಚಿನ ಪ್ರಾಶಸ್ತ್ಯವಿದೆ. ಹಿಂದೂಗಳಿಗೆ ವರ್ಷದ ತುಂಬ ಹಬ್ಬಗಳನ್ನಾಚರಿಸುವ ವ್ರತ – ಉಪವಾಸ ಕೈಗೊಳ್ಳುವ ಅನೇಕ ವ್ರತ ದಿನಗಳಿವೆ. ವಿವಿಧ ಪಂಗಡದ ಎಲ್ಲ ಹಿಂದೂಗಳು ಆಚರಿಸುವ ಹಬ್ಬಗಳನ್ನು ಈ ರಂಗಾರೇರು ಆಚರಿಸುತ್ತಾರೆ.
ಯುಗಾದಿ, ಅಕ್ಷಯ ತೃತೀಯಾ, ಹನುಮ ಜಯಂತಿ, ಪಂಚಮಿ, ಗಣೇಶ ಚೌತಿ, ದೀಪಾವಳಿ ಮುಂತಾದ ಎಲ್ಲ ಮಹತ್ವದ ಹಬ್ಬಗಳಲ್ಲದೆ ವಿಶೇಷವಾಗಿ ದಸೆಯನ್ನು ಬಹು ವಿಜೃಂಭಣೆಯಿಂದ ಮಾಡುತ್ತಾರೆ. ಹತ್ತು ದಿನ ಅಂಬಾಭವಾನಿ ಹಾಡು ಹೇಳುತ್ತಾರೆ.
ಶ್ರಾವಣ ಮಾಸದಲ್ಲಿ ಸಂಪತ್ ಶುಕ್ರವಾರವಲ್ಲದೇ ಮಹಿಳೆಯರು ವಿಶೇಷವಾಗಿ ಶನಿವಾರ ಲಕ್ಷ್ಮೀ ಕಥೆ ಹೇಳಿ ಪೂಜೆ ಮಾಡುತ್ತಾರೆ.
೫ ತರಹದ ಹಿಟ್ಟಿಗೆ ಮೆಂತೆ ಪಲ್ಯ ಸೇರಿಸಿ ದಪಾಟಿ ಮಾಡುತ್ತಾರೆ. ಇದನ್ನು ಕಾಳ್ನಕುಳ್ಯ್ನಾಚ ರೋಟಿ ಕಾಡಿ ಮೋಟ್ಯಾಚ ಭಾಜಿ ಎಂದು ಕರೆಯುತ್ತಾರೆ. ದಪಾಟಿ ಮಾಡಿ ಮೆಂತ್ಯ ಪಲ್ಯ ತಾಳಿಸಿ ೫ ದಪಾಟಿಗಳನ್ನು ಮಣೆಯ ಮೇಲಿಟ್ಟು ಅದರ ಮೇಲೆ ಮೆಂತೆ ಪಲ್ಯ ಎರಡೂ ಬದಿಗೆ ಮೂಲಂತಿ ಇಟ್ಟು ಪೂಜೆ ಮಾಡುತ್ತಾರೆ. ಇದನ್ನು ನರಸಿಂಹ ನಾರಾಯಣ ಪೂಜೆ ಎಂದು ಕರೆಯುತ್ತಾರೆ. ಇದನ್ನು ಕೆಲವರ ಮನೆಯಲ್ಲಿ ಮಾತ್ರ ಮಾಡುತ್ತಾರೆ.
ರಂಗಾರೇರು
ಭಾವುಸಾರ ಕ್ಷತ್ರೀಯರ ಆರಾಧ್ಯ ದೇವತೆ
ಶ್ರೀ ಹಿಂಗುಲಾಂಬಾ ದೇವಿಯ ದರ್ಶನಕ್ಕೆ ವಿವರ :
ಹಿಂದೂ ದರ್ಶನ ಶಾಸ್ತ್ರದಲ್ಲಿ ಸ್ತ್ರೀಯು ದೇವಿಯ ರೂಪವಾಗಿದ್ದಾಳೆ. ಆಕೆಯ ಪೂಜೆ ಆದಿಕಾಲದಿಂದಲೂ ನಡೆದು ಬಂದಿದೆ. ಶಿವನ ಹೆಸರುಗಳ ೫೨ ಶಕ್ತಿ ಪೀಠಗಳಿವೆ., ಅವುಗಳಲ್ಲಿ  ಎರಡು ದೇವಿಗೆ ಸಂಬಂಧಿಸಿದವುಗಳು. ಒಂದು ಗುವಾಹತಿಯ ಕಾಮಾಖ್ಯಾದೇವಿ, ಇನ್ನೊಂದು ಬಲೂಚಿಸ್ಥಾನದ ಹಿಂಗುಲಾಜದೇವಿ ಇವೆರಡು ಪೂರ್ವ ಪಶ್ಚಿಮಗಳಲ್ಲಿ ಭಾರತೀಯ ಸಂಸ್ಕೃತಿಯ ಕಾವಲುಗಾರರು. ಆರ್ಯಾವರ್ತ ಭಜನೆಯಾಗುತ್ತಾ ಹೋದ ಹಾಗೆ ಹಿಂದೂಗಳ ಅನೇಕ ತೀರ್ಥ ಕ್ಷೇತ್ರಗಳು ದೇಶಗಳ ಸೊತ್ತಾದವು. ಇರಾನ್, ಅಫಗಾನಿಸ್ಥಾನ ಕಠಮಂಡೋವಿನಿಂದ ಹಿಡಿದು ಬಾಂಗ್ಲಾದೇಶ, ಇಂಡೋನೇಷ್ಯಾ, ಮುಂತಾದ ಆಗ್ನೇಯ ಏಷ್ಯಾದ ದೇಶಗಳಲ್ಲಿ ಇಂತಹ ಹಿಂದೂ ತೀರ್ಥಕ್ಷೇತ್ರಗಳು ಕಂಡು ಬರುತ್ತಿವೆ. ಪಾಕಿಸ್ತಾನದ ನರಸಿಂಹ ಮಂದಿರ ಮುಂತಾದ ಅನೇಕ ಇಂದೂ ಕ್ಷೇತ್ರಗಳು ಜೀರ್ಣಾವಸ್ಥೆಯಲ್ಲಿವೆ. ಹಿಂದೂ ಶ್ರದ್ಧೆ ಮತ್ತು ದರ್ಶನಗಳ ಪ್ರಕಾರ ಪಾಕಿಸ್ತಾನದಲ್ಲಿ ಅತ್ಯಂತ ದೊಡ್ಡ ತೀರ್ಥಕ್ಷೇತ್ರ ಇರುವುದು ಹಿಂಗಲಾಜ ಶಕ್ತಿ ಪೀಠ. ದೇಶ ಭಜನೆಯ ಮೊದಲು ಗುಜರಾತ್ ಮತ್ತು ರಾಜಸ್ಥಾನದಿಂದ ತುಂಬಾ ಜನ ಹಿಂಗಲಾಜ ದೇವಿಯ ದರ್ಶನಕ್ಕೆ ಹೋಗುತ್ತಿದ್ದರು. ಪಾಕಿಸ್ತಾನ ಆದ ಮೇಲೆ ಬಲೂಚಿಸ್ತಾನ ಪಾಕಿಸ್ತಾನದ ಅಂಗವಾಯಿತು. ಹಿಂಗಲಾಜ ಮಹತ್ವ ಕಡಿಮೆಯಾಯಿತು. ಬಹಳ ಹಿಂದೆ ಬಲೂಚಿಸ್ತಾನ ಇರಾನಿನ ಭಾಗವಾಗಿತ್ತು. ಆ ಕಾಲದಲ್ಲಿ ಇದನ್ನು ಇರಾನಿಗಳು ತಮ್ಮ ದೇವಿಯ ಮಂದಿರ ಎಂದು ಹೇಳಿಕೊಳ್ಳುತ್ತಿದ್ದರು. ಈಗ ಹಿಂಗಲಾಜದೇವಿ ಕೇವಲ ಆದಿವಾಸಿಗಳ ದೇವಿಯಾಗಿ ಉಳಿದು ಬಿಟ್ಟಿದಾಳೆ. ಆದಿವಾಸಿಗಳು ಇದನ್ನು ’ನಾನಿಕಾಹಜ್’ ಎಂದು ಕರೆಯುತ್ತಾರೆ. ಅವರೆಲ್ಲ ಮುಸ್ಲಿಮರಲ್ಲ  ಆದರೂ ಹಜ್ ಶಬ್ದದ ಉಪಯೋಗ ಅಲ್ಲಿ ಆಗುತ್ತಿವೆ. ಅದೊಂದು ಆಶ್ಚರ್ಯದ ವಿಷಯ.
ನಮ್ಮ ಪಂಜಾಬಿನ ಗಡಿಯಲ್ಲಿರುವ ಗುರುದ್ವಾರಗಳು ಅಂತರರಾಷ್ಟ್ರೀಯ ಒತ್ತಡದಿಂದಾಗಿ ಈಗ ಸಿಖ್ಖರಿಗೆ ತೆರೆಯಲ್ಪಟ್ಟಿವೆ. ಪಾಕಿಸ್ತಾನ ಆ ಗುರುದ್ವಾರಗಳ ರಿಪೇರಿಗಾಗಿ ಹಣ ಖರ್ಚು ಮಾಡುವುದಿಲ್ಲ. ಆದರೆ ದೇಶದಲ್ಲಿರುವ ಸಿಖರು ಈ ಕಾರ್ಯ ಮಾಡಲು ಪಾಕಿಸ್ತಾನ ಅನುಮತಿ ಕೊಟ್ಟಿದೆ. ಈ ಗುರುದ್ವಾರಗಳನ್ನು ಸಿಖ್ಖರು ಸುಸ್ಥಿತಿಯಲ್ಲಿ ಇಟ್ಟಿದ್ದಾರೆ. ನನಕಾನಾ ಸಾಹೆಬ್ ಅಂತೂ ಕಂಗೊಳಿಸುತ್ತಿದೆ. ಆದರೆ  ಹಿಂದೂ ತೀರ್ಥ ಸ್ಥಾನಗಳು ಕಡೆಗಣಿಸಲ್ಪಟ್ಟಿವೆ. ಬಿದ್ದು ಹೋಗಿರುವ ದೇವಾಲಯಗಳನ್ನು ಕಟ್ಟಲು ಪುನಃ ಅನುಮತಿಯನ್ನು ಕೊಡುವುದಿಲ್ಲ ಯಾವ ದೇವಸ್ಥಾನದ ಮೂರ್ತಿಯೂ ಸರಿಯಾಗಿಲ್ಲ. ಮೂರ್ತಿಗಳೆಲ್ಲಾ ಭಗ್ನವಾಗಿವೆ. ಸ್ವಲ್ಪ ಸಮಯದ ಹಿಂದೆ ವಿಶ್ವಸಂಸ್ಥೆಯು ನ್ಯಾಷನಲ್ ಹೆರಿಟೇಜ ಎಂದು ಮುಲ್ತಾನಿನ ನರಸಿಂಹ ದೇವಾಲಯದ ನವೀಕರಣದಲ್ಲಿ ಆಸಕ್ತಿ ತೋರಿಸಿತು. ಆದರೆ ಪಾಕಿಸ್ತಾನದ ಸರಕಾರ ಇದಕ್ಕೆ ಅನುಮತಿ ಕೊಡಲಿಲ್ಲ. ಹಿಂಗಲಾಜ ಮಂದಿರವೂ ಕೂಡಾ ನೋಡಿಕೊಳ್ಳುವವರಿಲ್ಲದೆ ಪಾಳು ಬಿದ್ದಿದೆ. ಆಟಲ್ಜಿಯವರ ಸರಕಾರ ಇದ್ದಾಗ ಪಾಕಿಸ್ತಾನದೊಂದಿಗಿನ ಸಂಬಂಧಗಳ ಸುಧಾರಣೆಗೆ ಪ್ರಯತ್ನಗಳು ನಡೆದವು. ಫಲವಾಗಿ ಪಾಕ್ ಜನರಿಗೆ ಭಾರತದಲ್ಲಿ ಸುತ್ತಾಡಲು ಅನುಮತಿ ಸಿಕ್ಕಿತು. ಭಾರತವು ಪ್ರವಾಸಿಗರಿಗೆ, ವೀಸಾ ಕೊಟ್ಟಿತು. ಆದರೆ ಪಾಕಿಸ್ತಾನದ ಹಳೆಯ ನೀತಿ ಮುಂದುವರಿಯಿತು,. ಲಾಹೋರ್, ಕರಾಚಿ, ಸಿಂಧ್, ಹೈದರಾಬಾದಗಳಿಗೆ ಹೋಗಲು ಭಾರತೀಯರಿಗೆ ಅನುಮತಿ ಸಿಕ್ಕಿತು. ರಾವಲ್ ಪಿಂಡಿ ಸೈನ್ಯದ ಕೇಂದ್ರ ಆದುದರಿಂದ ಅಲ್ಲಿಗೆ ಹೋಗಲು ಅನುಮತಿ ಸಿಗಲಿಲ್ಲ. ಭಾರತ ಪಾಕ್ ಸಂಬಂಧ ಸುಧಾರಿಸಿದ ನಂತರ, ಪಾಕ್ ಭಾರತೀಯರಿಗೆ ವೀಸಾ ಕೊಡುತ್ತಿದೆ. ಆದರೆ ತೀರ್ಥ ಕ್ಷೇತ್ರಗಳ ಸಂಬಂಧದಲ್ಲಿ ಅವರ ನೀತಿ ಬದಲಾಗಿಲ್ಲ. ಪಾಕಿಸ್ತಾನದ ಒಳಭಾಗಗಳಿಗೆ ಈಗಲೂ ಭಾರತೀಯರು ಹೋಗುವುದು ಸಾಧ್ಯವಿಲ್ಲ. ಈ ಹಿಂಗಲಾಜ ಕ್ಷೇತ್ರವು ಕೂಡಾ ಇದೇ ನೀತಿಗೆ ಒಳಗಾಗಿದೆ. ಗುಜರಾತಿನ ಜನ ಹಿಂಗಲಾಜಕ್ಕೆ ದೊಡ್ಡ ಪ್ರಮಾಣದಲ್ಲಿ ಹೋಗುತ್ತಾರೆ. ಭಜನೆಯ ಮೊದಲು ಹಿಂಗಲಾಜ ಯಾತ್ರೆಯನ್ನು ಕಚ್ಛ್ ಜನ ಕಾಲ್ನಡಿಗೆಯಲ್ಲಿ ಮಾಡುತ್ತಿದ್ದರು. ಕಚ್ಛ್ ನಿಂದ ಹಿಂಗಲಾಜಗೆ ಹೋಗಲು ೧೫ ದಿನಗಳು ಬೇಕಾಗುತ್ತಿದ್ದವು.
ಹಿಂಗಲಾಜ ಶಕ್ತಿಪೀಠ ಬಲೂಚಿಸ್ಥಾನ ಪ್ರಾಂತ್ಯದ ಲಾಶ್ ಬೆಸಾ ಜಿಲ್ಲೆಯ ಲ್ಯಾರಾ ತಾಲೂಕಿನಲ್ಲಿದೆ. ಕರಾಚಿಯಿಂದ ಇಲ್ಲಿಗೆ ೨೫೦ ಕಿಲೋ ಮಿಟರ್ ದೂರ ಇದೆ. ಈ ಕ್ಷೇತ್ರದ ಮಹತ್ವದ ಬಗ್ಗೆ ಯಾರಿಗೂ ಗೊತ್ತಿಲ್ಲ. ಪಾಕಿಸ್ತಾನದ ಜನರಿಗೆ ಈ ಕ್ಷೇತ್ರದ ಬಗ್ಗೆ ಏನೂ ಗೊತ್ತಿಲ್ಲ. ಬಲೂಚಿಸ್ಥಾನದ ಹಳೆಯ ಗೆಜೆಟ್ನಲ್ಲಿ ಈ ಕ್ಷೇತ್ರದ ವರ್ಣನೆ ಇದೆ. ಆಗ ಈ ಸ್ಥಳಕ್ಕೆ ಹೋಗಲು ಒಂಟೆ ಮಾತ್ರ ಸಾಧನ. ಇದು ಮರುಭೂಮಿಯಲ್ಲಿನ ಕ್ಷೇತ್ರ. ಈಗಲೂ ಲಾಶ್ ಬೆಸಾ ಜಿಲ್ಲಾ ಕೇಂದ್ರದಿಂದ ’ಹಿಂಗಲಾಜ’ ವರೆಗೆ ಒಂಟೆಯೇ ಪ್ರಯಾಣಕ್ಕೆ ಸಾಧನ. ಮಾರ್ಗ ತುಂಬಾ ಕಷ್ಟ. ಆದುದರಿಂದ ಇಲ್ಲಿಗೆ ಹೋಗುವ ಯಾತ್ರಿಕರು ಕಡಿಮೆ. ಮಾರ್ಗದಲ್ಲಿ ತುಂಬಾ ಮಂಗಗಳಿವೆ. ಭಕ್ತರು ಈ ಮಂಗಗಳನ್ನು ಹೊಡೆಯುವುದಿಲ್ಲ. ತಮ್ಮಲ್ಲಿರುವ ತಿಂಡಿಯನ್ನು ಅವರು ಮಂಗಗಳಿಗೆ ತಿನ್ನಿಸಿ ಪುಣ್ಯ ಕಟ್ಟಿಕೊಳ್ಳುತ್ತಾರೆ. ಈ ಮಂಗಗಳು ಹಿಂಗಲಾಮಾತೆಯ ಮಂದಿರದ ರಕ್ಷಕರು ಎಂದು ಓರ್ವ ಒಂಟೆಯ ಮಾಲೀಕ ಹೇಳಿದ. ದೇವಸ್ಥಾನಕ್ಕೆ ಹಾನಿ ಮಾಡಲು ಯಾರಾದರೂ ಇಲ್ಲಿಗೆ ಬಂದರೆ ಮಂಗಗಳು ಆತನಿಗೆ ಚೆನ್ನಾಗಿ ಹೊಡೆಯುತ್ತವೆ. ಹಿಂಗಲಾದೇವಿಯನ್ನು ನಾನಿಹಜ್ ಮಾತ್ರವಲ್ಲದೆ ನಾಜಾ, ಬೀಲಿ, ಬೈರ ಮತ್ತು ಕೋಟರಿ ಎಂಬ ಹೆಸರುಗಳಿಂದಲೂ ಕರೆಯುತ್ತಾರೆ. ಕೊಟ್ಟರಿಯಾ ಎಂಬುದು ಈಕೆಯ ಅತ್ಯಂತ ಜನಪ್ರಿಯವಾದ ಹೆಸರು.
ಕಚ್ ನಿಂದ ಹಿಂಗಲಾಜವರೆಗೆ ೧೩ ವಿಶ್ರಾಂತಿ ಸ್ಥಳಗಳಿವೆ. ಇಲ್ಲಿ ಯಾತ್ರಿಕರು ನಿಂತು ತಮ್ಮ ಪ್ರಯಾಣದ ಆಯಾಸವನ್ನು ದೂರ ಮಾಡಿಕೊಳ್ಳುತ್ತಾರೆ. ಹಿಂದೆ ಹಿಂಗಲಾಜನಲ್ಲಿ ದಟ್ಟವಾದ ಮರಗಳಿದ್ದುವಂತೆ. ಈಗ ಮರಗಳು ವಿರಳವಾಗಿವೆ. ಎರಡು ಆಲದ ಮರಗಳು, ಎಂಟು ಅಶ್ವತ್ಥ ಮರಗಳು ಮತ್ತು ಹಲವು ಬೇನ ಮರಗಳಿವೆ. ಈಗ ಅವು ಚಿಕ್ಕದಾಗುತ್ತಾ ಹೋಗುತ್ತಿವೆ. ಹೊಸ ವೃಕ್ಷಗಳನ್ನು ಈಗ ನೆಟ್ಟಿದ್ದರೆ ಮುಂದೆ ಯಾತ್ರಿಕರಿಗೆ ತುಂಬಾ ತೊಂದರೆಯಾಗಬಹುದು. ಈ ಮಾರ್ಗದಲ್ಲಿ ಸಣ್ಣಪುಟ್ಟ ೨೪ ತೀರ್ಥಸ್ಥಾನಗಳು ಸಿಗುತ್ತವೆ. ಇವುಗಳಲ್ಲಿ ಪೂಜೆ ನಡೆಯುತ್ತಿಲ್ಲ. ಯಾತ್ರಿಕರು ಅಲ್ಲಿಗೆ ಹೋಗುವುದು ತುಂಬಾ ಅಪರೂಪ ’ಠಠ್ಠಾ’ ಎಂಬುದು ಇಲ್ಲಿನ ಒಂದು ನಗರ. ಇಲ್ಲಿಂದ ಹಿಂಗಲಾಜ ೧೫ ಮೈಲುದೂರ ಇದೆ. ಇಲ್ಲಿ ಒಂದು ಠುಮ್ರಾ ಎಂಬ ಬೆಟ್ಟ ಇದೆ. ಇಲ್ಲಿಯ ಭಾಷೆಯಲ್ಲಿ ಕಲ್ಲನ್ನು ಠುಮ್ರಾ ಎನ್ನುತ್ತಾರೆ. ಈ ಬೆಟ್ಟದ ಕಲ್ಲುಗಳನ್ನು ನೀರಿಗೆ ಹಾಕಿ ನೀರನ್ನು ಕುದಿಸಿದಾಗ ಕಲ್ಲು ಮೆತ್ತಗಾಗುತ್ತದೆ, ಎಂದು ಠಠ್ಠಾದ ಜನರು ಹೇಳುತ್ತಾರೆ. ಹೀಗೆ ಆಗುವುದಕ್ಕೆ ಕಾರಣ ಇಂದಿನವರೆಗೂ ಯಾರಿಗೂ ಗೊತ್ತಿಲ್ಲ. ಮೆತ್ತಗಾದ ಕಲ್ಲುಗಳನ್ನು ಚೂರು ಚೂರು ಮಾಡಲಾಗುತ್ತದೆ. ಅವುಗಳನ್ನು ಪೋಣಿಸಿ ಮಾಲೆ ಮಾಡುತ್ತಾರೆ. ಹಿಂಗಲಾದೇವಿಯ ಭಕ್ತರು ಈ ಮಾಲೆಗಳನ್ನು ಧರಿಸುತ್ತಾರೆ. ಇದನ್ನು ಠುಮ್ರಾ ಮಾತೆಯ ಪ್ರಸಾದ ಎನ್ನುತ್ತಾರೆ. ಇದರ ಬಗ್ಗೆ ಹಲವು ವದಂತಿಗಳಿವೆ.
ಹಿಂಗಲಾಜ ಶಕ್ತಿ ಪೀಠ ಮರುಭೂಮಿಯಲ್ಲಿದೆ. ಇದರ ಪೂರ್ವದಲ್ಲಿ ಸಿಂಧ್ ಇದೆ. ಪಶ್ಚಿಮದಲ್ಲಿ ಕಲಾತ್ ಬೆಟ್ಟಗಳಿವೆ. ದಕ್ಷಿಣದಲ್ಲಿ ಅರಬ್ಬಿಸಮುದ್ರ ಇದೆ. ಹೋಕಾರ್ ಪರ್ವತ ಶ್ರೇಣಿಗಳೂ ಇವೆ. ಅಘೋರ ನದಿ ದೇವಸ್ಥಾನಕ್ಕೆ ಸಮೀಪದಲ್ಲಿ ಹರಿಯುತ್ತದೆ. ಹಿಂದೆ ಇಲ್ಲಿ ಅಘೋರಿಗಳು ಮಂತ್ರ ತಂತ್ರ ಮಾಡುತ್ತಿದ್ದರಂತೆ. ಈಗ ತಾಂತ್ರಿಕರ ದೇವತೆ ಕಾಮಾಖ್ಯಾ, ಹಿಂದೆ ಹಿಂಗಲಾದೇವಿಯನ್ನು ತಾಂತ್ರಿಕಿರೂ ನಂಬುತ್ತಿದ್ದರಂತೆ. ಈಗ ಹಿಂಗಲಾಜದಲ್ಲಿ ಮೌನ ಕವಿದಿದೆ. ಆದರೆ ಒಂದು ಕಾಲದಲ್ಲಿ ಇದು ತಂತ್ರ ವಿದ್ಯೆಯ ಕೇಂದ್ರವಾಗಿರಬಹುದೆಂದು ಹೇಳಬಹುದು. ಹಿಂಗಲಾಜ ಯಾತ್ರೆ ಅತ್ಯಂತ ರೋಮಾಂಚಕಾರಿಯಾಗಿದೆ.  ಪುರಾಣಗಳಲ್ಲಿ ಹಿಂಗಲಾಜದ ವರ್ಣನೆ ಸಾಕಷ್ಟು ಇದೆ. ಈಗ ಇದು ಪಾಕಿಸ್ತಾನದಲ್ಲಿ ಇರುವುದರಿಂದ ಭಾರತೀಯ ಸಂಸ್ಕೃತಿಗೆ ಸಂಬಂಧಪಟ್ಟ ಈ ಕ್ಷೇತ್ರದ ಪರಿಚಯ ಬಹುಸಂಖ್ಯೆಯ ಭಾರತೀಯರಿಗೆ ಇಲ್ಲ. ಪಾಕಿಸ್ಥಾನದಲ್ಲಿ ಈಗಲೂ ಅನೇಕ ಆದಿವಾಸಿಗಳು ಇಸ್ಲಾಮನ್ನು ಅನುಸರಿಸುವುದಿಲ್ಲ. ಈ ಆದಿವಾಸಿಗಳನ್ನು ಭೇಟಿಯಾಗುವುದೇ ಒಂದು ಅಪೂರ್ವವಾದ ಅನುಭವ. ಹಿಂಗಲಾಜನ ಯಾತ್ರೆಯನ್ನಂತೂ ಮರೆಯುವಂತೆಯೇ ಇಲ್ಲ.”ಭಾರತ ಮಾತಾ ಕಿ ಲಾಜ್ ಮೇರಾ ಹಿಂಗಲಾಜ್ ಮೇರಾ ಹಿಂಗಲಾಜ್ ’ಎಂದು ದೇವಸ್ಥಾನದ ಒಳ ಗೋಡೆಗಳ ಮೇಲೆ ಯಾರೋ ಸಿಂಧಿ ಭಾಷೆಯಲ್ಲಿ ಬರೆದಿದ್ದಾರೆ.ಈಗ ಪಾಕಿಸ್ತಾನದ ಸರಕಾರ ಮೊದಲ ಬಾರಿಗೆ ಹಿಂಗಲಾಜ ಯಾತ್ರೆಗೆ ವೀಸಾ ಕೊಡುತ್ತಿದೆ. ಕಚ್  – ಭುಜ್ ಗಳಿಂದ ಮೊದಲ ತಂಡ ಈ ಯಾತ್ರೆಗೆ ಹೊರಟಿದೆ. ಜನ ರಾಜಸ್ಥಾನದ ಖೋಕರಾಪಾರಾವನ್ನು ದಾಟಿ, ಪಾಕಿಸ್ತಾನದ ಗಡಿ ಕರಾಚಿ ಮತ್ತು ಸಿಂಧ್ ಹೈದರಾಬಾದಿನ ಮಾರ್ಗವಾಗಿ ಹಿಂಗಲಾಜಗೆ ಹೋಗುತ್ತಾರೆ. ಎಲ್ಲವೂ ವ್ಯವಸ್ಥಿತವಾಗಿ ನಡೆದರೆ ಈ ಸಲ ೨೫೦ ಭಾರತೀಯರು ಹಿಂಗಲಾಜ ದೇವಿಯ ದರ್ಶನ ಮಾಡುವವರಿದ್ದಾರೆ.
೧. ಪಿತೃ ಪ್ರಧಾನದ  ಕಪಿ ಮುಷ್ಟಿ :
ಭಾರತೀಯ ಸಂಸ್ಕೃತಿ ವಿಶ್ವದಲ್ಲಿಯೇ ವಿಶಿಷ್ಟ ಮತ್ತು ಸಂಕೀರ್ಣ ಸಂಸ್ಕೃತಿಯಾಗಿದೆ. ಈ ಸಂಸ್ಕೃತಿಯ ಅಂತರಂಗದ ಒಳ ಪದರುಗಳಲ್ಲಿ ವಿರೋಧಾಭಾಸದ ಅಲೆಗಳು ಎದ್ದು ಕಾಣುತ್ತವೆ. ಒಂದರ್ಥದಲ್ಲಿ ಇದನ್ನು ದ್ವಿಮುಖ ಸಂಸ್ಕೃತಿ ಎನ್ನಬಹುದು. ಎರಡು ಸಂದರ್ಭಗಳಲ್ಲಿ ಇದರ ಸ್ಪಷ್ಟ ಚಿತ್ರ ಗೋಚರಿಸುತ್ತದೆ. ಒಂದು  ವ್ಯಕ್ತಿಯ ಜಾತಿ ಮತ್ತು ಆರ್ಥಿಕ ಬಲ ಮೇಲೆ, ಮೇಲ್ವರ್ಗ ಮತ್ತು ಕೆಳವರ್ಗ ಎಂದೂ ಮನುಷ್ಯನ ಜೈವಿಕ ಆಧಾರದ ಮೇಲೆ ಗಂಡು ಹೆಣ್ಣು ಎಂದು ಲಿಂಗಭೇದ ತಾರತಮ್ಯದ ನಯವಂಚಕತನ ಹೀಗೆ ಎಲ್ಲ ಹಂತದಲ್ಲಿಯೂ ಇದೊಂದು ಇಬ್ಬಗೆಯ ಸಂಸ್ಕೃತಿ ಎನ್ನುವುದರಲ್ಲಿ ಸಂಶಯವಿಲ್ಲ.
ಕಾಡಿನ ಸಂಸ್ಕೃತಿ ಜೊತೆಗೆ ಮಾನವ ನಾಗರಿಕತೆಯ ಹುಟ್ಟು ಮತ್ತು ವಿಕಾಸದೊಂದಿಗೆ ಮಾತೃ ಪ್ರಧಾನ ಕುಟುಂಬ ಹುಟ್ಟಕೊಂಡಿತು. ಮಹಿಳೆ ತನ್ನ ಸೃಷ್ಟಿ ಶಕ್ತಿ ಮತ್ತು ಪೊರೆಯುವ ಶಕ್ತಿಯಿಂದ ಮಕ್ಕಳಿಗೆ ಉತ್ತರದಾಯಿಯಾದಳು. ತಾಯಿಯಾಗಿ ಮಕ್ಕಳ ಪಾಲನೆ ಪೋಷಣೆ ನಿರ್ವಹಿಸತೊಡಗಿದ್ದರಿಂದ ಸುತ್ತಲಿನ ನೈಸರ್ಗಿಕ ಸಂಪನ್ಮೂಲಗಳ ಮೇಲೆ ಸಹಜವಾಗಿ ಹಿಡಿತ ಸಾಧಿಸಿದಳು. ಜಗತ್ತಿನ ಮೊತ್ತಮೊದಲು ರೈತ ಪೀಳಿಗೆ ಮಹಿಳೆ ಎಂಬ ಅಗ್ಗಳಿಕೆಗೆ ಪಾತ್ರಳಾದಳು. ಮಾತ್ರವಲ್ಲ ಭೂಮಿಯ ಮೇಲೆ ಕಾಡು ಪ್ರಾಣಿಗಳಾದ ದನಕರು, ಹಸು, ಎಮ್ಮೆ, ಕೋಣ, ಕುರಿ, ಕೋಳಿ, ನಾಯಿ ಕತ್ತೆ ಮುಂತಾದ ಪ್ರಾಣಿಗಳ ಮೇಲೆ ಹಿಡಿತ ಸಾಧಿಸಿ ಅವನ್ನು ಕೃಷಿಗಾಗಿ ಮತ್ತು ಆಹಾರಕ್ಕಾಗಿ ಬಳಸಿಕೊಳ್ಳುವುದನ್ನು ಕುರಿತು ಕಾಡಿನ ಅಲೆಮಾರಿತನದ ಬದುಕಿಗೆ ಒಂದು ಸ್ಥಿರತೆಯನ್ನು ತರುವಲ್ಲಿ ಪ್ರಥಮದಲ್ಲಿ ಕೃಷಿಯನ್ನು ಕಲಿತುಕೊಂಡ ಮಹಿಳೆ. ಮನುಕುಲಕ್ಕೆ ಮೂಲ ಆಧಾರವಾದಳು. ಬೇಟೆಯಿಂದ – ಪಶುಪಾಲನೆ ಕೃಷಿ ಹೀಗೆ ಪ್ರಮುಖ ಪಾತ್ರವಹಿಸಿ ಜಗತ್ತಿನ ನಾಗರಿಕತೆಗೆ ಮಹಿಳೆ ಅತ್ಯಮೂಲ್ಯ ಕೊಡುಗೆ ನೀಡಿ ನಾಗರಿಕತೆಗೆ ನಾಂದಿ ಹಾಡಿದಳು. ಆದರೆ ಮಹಿಳೆಯರ ಈ ಮಹತ್ತರ ಕಾರ್ಯ ಸಾಧನೆ ದಾಖಲಿಸಲು ಪುರುಷನಿಗೆ ಪುರುಸೊತ್ತಿಲ್ಲ.
ಮಕ್ಕಳಿಗೆ ಜನ್ಮ ನೀಡುವುದು, ಪಾಲನೆ ಪೋಷಣೆ ಮಾಡುವುದುರ ಮಧ್ಯೆ, ಬೇಟೆಗೆ ಹೋಗುವ ಕಷ್ಟ ಕಳೆಯಲು ಪಶುಗಳನ್ನು ಆಹಾರಕ್ಕಾಗಿ ಬಳಸುವುದು ಮತ್ತು ಭೂಮಿಗೆ ಬೀಜ ಬಿತ್ತಿ ಆಹಾರ ಉತ್ಪಾದಿಸುವುದನ್ನು ಕರಗತ ಮಾಡಿಕೊಂಡ ಮಹಿಳೆ ಸಹಜವಾಗಿಯೇ ಕುಟುಂಬದಲ್ಲಿ ಪ್ರಾಧಾನ್ಯ ಪಡೆದಳು. ಹೀಗಾಗಿ ಮಾತೃಪ್ರಧಾನ ಕುಟುಂಬ ವ್ಯವಸ್ಥೆ ಜಾರಿಯಲ್ಲಿತ್ತು ಎಂಬುದಕ್ಕೆ ನಾವು ಪೂಜೆ ಮಾಡುವ ಗ್ರಾಮದೇವತೆಗಳು, ಕುಲದೇವತೆಗಳೆ ಸಾಕ್ಷಿ.
ಆದರೆ ಅನೇಕ ಸಲ ಹೆಣ್ಣಿನ ಜವಬ್ದಾರಿಗಳು ಅವಳ ಪಾಲಿಗೆ ಒಂದು ರೀತಿಯಿಂದ ಉರುಳಾದಂತೆ ಕಾಣುತ್ತದೆ. ನಿಸರ್ಗದತ್ತ ಬಸಿರು, ಬಯಕೆ, ಹೆರಿಗೆ, ಮಕ್ಕಳ ಪಾಲನೆ – ಪೋಷಣೆಯ ಮತ್ತು ಮಾತೃತ್ವದ ಜವಾಬ್ದಾರಿಯಿಂದ ಹೊರಬರದ ವಾತ್ಸಲ್ಯಮಯಿ ಮುಗ್ಧ ಹೆಣ್ಣು ಅಧಿಕಾರವನ್ನು ಪುರುಷನಿಗೆ ಬಿಟ್ಟುಕೊಟ್ಟುದರ ಪರಿಣಾಮ ಪಿತೃ ಪ್ರಧಾನ ಕುಟುಂಬ ಕಾಲೂರಲು ತಳಪಾಯವಾಯಿತು.
ಜೊತೆಗೆ ಪುರುಷನ ಆಕ್ರಮಣಕಾಯಿ ಬುದ್ಧಿ ಮತ್ತು ದಮನಕಾಯಿ ದೃಷ್ಟಿಕೋನದಿಂದಾಗಿ ಪುರುಷಪ್ರಧಾನ ಕುಟುಂಬ ವ್ಯವಸ್ಥೆ ಸಾಮಾಜೀಕರಣಗೊಂಡು ಭದ್ರ ನೆಲೆ ಕಂಡುಕೊಳ್ಳಲು ಕಾರಣೀಭೂತವಾಯಿತು.
ಪಿತೃಪ್ರಧಾನ ಕುಟುಂಬ ವ್ಯವಸ್ಥೆಯಲ್ಲಿ ಮಹಿಳೆ ನಾಲ್ಕು ಗೋಡೆಗಳ ಮಧ್ಯೆ ಮನೆಯ ಎಲ್ಲ ಜವಾಬ್ದಾರಿಯನ್ನು ಹೊರುವ ಅನಿವಾರ್ಯತೆ ಬಂದೊದಗಿತ್ತಲ್ಲದೆ, ಮಹಿಳೆಯ ಶೋಷಣೆ ಸಾಕಷ್ಟು ನಡೆಯಿತು. ಇಂದಿಗೂ ನಡೆಯುತ್ತಿದೆ. ಮಹಿಳೆ ಪುರುಷನ ಅಧೀನರು. ಅಡಿಯಾಳು ಎಂದು ರೂಪಿಸಿದ್ದು, ಮಾತ್ರವಲ್ಲ ಅವಳನ್ನು ಪರಾವಲಂಬಿಯಾಗಿ ಮಾಡಿದ್ದು ಅವಳ ಆತ್ಮವಿಶ್ವಾಸವನ್ನೇ ಅಳಿಸಿಹಾಕಿತು. ಪ್ರಭು – ಸೇವಕ ಸಂಬಂಧ ಮನೆಯ ಒಳಗಡೆಯೇ ದಟ್ಟವಾಗಿತ್ತು. ಮಹಿಳೆಗೆ ಆರ್ಥಿಕ ಹಕ್ಕುಗಳನ್ನು ನೀಡದೇ ಕೇವಲ ಗೃಹಕೃತ್ಯಗಳಿಗೆ ಆಕೆಯನ್ನು ಮೀಸಲಾಗಿರಿಸಿ ಸಾಂಸ್ಕೃತಿಕ ಆಚರಣೆ ಮತ್ತು ಧರ್ಮದ ಮೂಲಕ ಪುರುಷ ಮಹಿಳೆಯ ಮೇಲೆ ನಿಯಂತ್ರಣ ಸಾಧಿಸಿದ ಹೀಗಾಗಿ ಸ್ತ್ರೀ ಪರಾವಲಂಬಿಯಾಗಿ ಪುರುಷನ ಅಧೀನಕ್ಕೆ ಒಳಗಾದಳು ಮಾತ್ರವಲ್ಲ ಎಲ್ಲ ಸ್ವಾತಂತ್ರ‍್ಯದಿಂದ ವಂಚಿತಳಾಗಿ ಮೌನ ಗೌರಿಯಾಗಿಬಿಟ್ಟಳು.
ಅವಳನ್ನು ’ಮಾತೃದೇವೋಭವ’, ’ತಾಯಿ ದೇವರೆಂದು’, ’ ಗೃಹಿಣಿ ಗೃಹಮುಚ್ಯತೆ’, ಹೂ ಭೂಮಿತಾಯಿ, ಪುರುಷನ ಎಲ್ಲ ಬೆಳವಣಿಗೆಗೆ ಹಗಲಿರುಳು ಶ್ರಮಿಸುವ ತಾಳ್ಮೆ ಮೂರ್ತಿ, ಆದರ್ಶ ಸತಿ ಶಿರೋಮಣಿ ಹೀಗೆ ಏನೆಲ್ಲ ಹೇಳಿ ಅವಳಿಂದ ತ್ಯಾಗವನ್ನು ನಿರೀಕ್ಷಸುವುದು ಮಾತ್ರವಲ್ಲ, ಧೈರ್ಯದ ಹೆಜ್ಜೆ ಇಟ್ಟ ಹೆಣ್ಣನ್ನು ಲಜ್ಜೆಗೆಟ್ಟವಳು. ಚಾರಿಣಿ, ಕುಲಪಾತಕಿ, ಎಂದೆಲ್ಲಾ ಹೇಳಿ ತನ್ನ ಎಲ್ಲ ಪುರುಷಾರ್ಥ ಸಾಧನೆಗೆ ಮತ್ತು ಸ್ತ್ರೀಯನ್ನು ಪ್ರೇರಕ ಮತ್ತು ಸಾಧಕ ಶಕ್ತಿಯಾಗಿ ಬಳಕೆ ಮಾಡಿಕೊಂಡ ಪುರುಷ ತನ್ನ ಸಾಧನೆಗೆ ಸಹಕಾರಿಯಾದ ಹೆಣ್ಣನ್ನು ಅವಳ ರಕ್ಷಣೆಯ ಕಾರಣ ಮುಂದೆ ಮಾಡಿ ಹೆಚ್ಚಿನ ಕಾಳಜಿ ತೋರಿಸಲು ಅವಳನ್ನು ಪುರುಷ ವರ್ಗದಿಂದ ಪ್ರತ್ಯೇಕಿಸಿದ್ದು, ಮಾತ್ರವಲ್ಲ ಒಂದು ರೀತಿಯ ಪುಕ್ಕಲುತನವನ್ನು ಬೆಳೆಸಿ ನಿರ್ಜೀವ ಮಾಡಿದ ಪರಿಯನ್ನು ನೋಡಿದರೆ ಅವಳಿಗೆ ಧೈರ್ಯ ತುಂಬಲು ಶತ ಶತಮಾನಗಳೇ ಬೇಕಾದವು. ಹೀಗೆ ಬೇರೆ ಪುರುಷರಿಂದ ಬೇರ್ಪಡಿಸಿ ಒಬ್ಬ ಪುರುಷ ತನ್ನ ಅಧೀನದಲ್ಲಿ ಇಟ್ಟುಕೊಂಡು ಗಂಡ ಜಗಭಂಡನಾಗಿ ಅಟ್ಟಹಾಸದಿಂದ ಮೆರೆದು ಕುಣಿದು ಕುಪ್ಪಳಿಸಿದ. ಪಕ್ಕದ ಮನೆಯ ಪುರುಷರಿಂದ ಮಾತ್ರವಲ್ಲ ಮಹಿಳೆಯರಿಂದ ಕೂಡ ದೂರವಿಟ್ಟು ಅಧಿಕಾರ ವಾಣಿಯಿಂದ ಮೆರೆದ. ದಬ್ಬಾಳಿಕೆಗೆ ತತ್ತರಿಸಿದ ಯಾವುದೇ ವ್ಯಕ್ತಿಯ ಸೃಜನ ಶೀಲತೆ ನಾಯಕತ್ವದ ಗುಣ ಲಕ್ಷಣ, ತೀರ್ಮಾನಿಸುವ ಸಾಮರ್ಥ್ಯ ಧೈರ್ಯ ಎಲ್ಲವೂ ಹೇಳ ಹೆಸರಿಲ್ಲದಂತೆ ಉದುಗಿ ಹೋಗುತ್ತವೆ.
ಮಹಿಳೆಯನ್ನು ಪುರುಷ ತನಗೆ ಸರಿಸಾಮಾನ ವ್ಯಕ್ತಿಯೆಂದು ಭಾವಿಸದೇ ಆಕೆಯನ್ನು ಕುಟುಂಬದ ಒಳಗೂ ಹೊರಗೂ ನಿಕೃಷ್ಟ ರೀತಿಯಲ್ಲಿ ಕಂಡು ಅವಳ ಶೈಕ್ಷಣಿಕ, ಸಾಮಾಜಿಕ, ರಾಜಕೀಯ, ಆರ್ಥಿಕ ಮೂಲಕ ಸ್ವಾತಂತ್ರ‍್ಯ ಹರಣ ಮಾಡಿ ವಿವಿಧ ರೀತಿಯ ಶೋಷಣೆಗೆ ಗುರಿಪಡಿಸಿ ಅವಳ ಶಕ್ತಿಯನ್ನು ಅದುಮಿಟ್ಟು ಅವಳ ಬೆಳವಣಿಗೆಯನ್ನು ದಮನಿಸುತ್ತ ಬಂದಿದ್ದಾನೆ. ಯಾವುದೇ ಪುರುಷ ಮಹಿಳೆಯ ಕುರಿತು ತೆಗೆದುಕೊಳ್ಳುವ ತೀರ್ಮಾನಗಳು ನೀಡುವ ಮಾರ್ಗದರ್ಶನಗಳು ವಾಸ್ತವದಲ್ಲಿ ಅವು ಮಹಿಳಾ ಪರವಾಗಿರುವುದು ಕಡಿಮೆ. ಇಲ್ಲಿಯವರೆಗೆ ನಮ್ಮ ಸಮಾಜ ನಡೆದುಕೊಂಡು ಬಂದ ರೀತಿ. ಇದು ಹೆಚ್ಚು ಕಡಿಮೆ ಜಗತ್ತಿನ ಎಲ್ಲ ಮಹಿಳೆಯರ ಸ್ಥಿತಿಯಾಗಿದೆ. ಪರಂಪರಾನುಗತವಾಗಿ ಇಲ್ಲಿಯವರೆಗೆ ಬೆಳೆದು ಬಂದ ಎಲ್ಲ ದೇಶದ ಎಲ್ಲ ಸಮಾಜಗಳಲ್ಲಿ ಮಹಿಳೆಗೆ ನಿಸರ್ಗದತ್ತವಾದ ಮಾನವ ಹಕ್ಕುಗಳನ್ನು ಕಿತ್ತುಕೊಂಡು ದೈನ್ಯತೆಗೆ ದೂಡಿದ್ದು ಶೋಚನೀಯ ಸಂಗತಿ.
ಹೆಣ್ಣಿನ ಕತೃತ್ವ ಶಕ್ತಿ., ಬುದ್ಧಿವಂತಿಕೆ ಅವಲ ಸೃಜನ ಶೀಲತೆಯ ಬಗ್ಗೆ ಪೂರ್ವಾಗ್ರಹ ಪೀಡಿತ ವಿಚಾರಗಳಿಂದ ಅವಳ ಎಲ್ಲ ಹಕ್ಕುಗಳನ್ನು ದಮನಿಸಲಾಯಿತು. ಈಗ ತನ್ನ ಹಕ್ಕುಗಳಿಗಾಗಿ ಮಹಿಳೆ ಹೋರಾಟ ಪ್ರಾರಂಭಿಸಿದ್ದಾಳೆ. ಈ ಹೋರಾಟ ನಿರಂತರವಾಗಿ ನಡೆದರೆ ಮಾತ್ರ ಮನುಕುಲದ ಏಳಿಗೆಯಾಗುವುದು ಸಾಧ್ಯ.
ಒಟ್ಟಿನಲ್ಲಿ  ಎಲ್ಲ ದೇಶಗಳಲ್ಲಿ ಎಲ್ಲ ವರ್ಗದ ಸಮಾಜ ಮತ್ತು ಕುಟುಂಬದಲ್ಲಿ ಸ್ತ್ರೀಯ ಸ್ಥಾನಮಾನಗಳು ಅಷ್ಟೇನೂ ಆಶಾದಾಯಕವಾಗಿಲ್ಲ. ಪ್ರಸ್ತುತ ರಂಗಾರಿ ಅಥವಾ ಭಾವುಸಾರ ಕ್ಷತ್ರಿಯರೆಂದು ಗುರುತಿಸಲ್ಪಡುವ ಈ ಜನಂಗದ ಪುರುಷರೇ ಕಡು ಬಡತನದಿ ಬೆಂದು ಶಿಕ್ಷಣದಿಂದ ವಂಚಿತರಾಗಿರುವಾಗ ಇನ್ನು ಮಹಿಳೆ ಯಾವ ಲೆಕ್ಕ? ಪ್ರಸ್ತುತ ಸಮಾಜದ ಅವಿಭಕ್ತ ಕುಟುಂಬದಲ್ಲಿ ಸ್ತ್ರೀ ಮನೆಯ ಒಳಗಡೆ ಗೃಹಕೃತ್ಯ ಮಾಡುತ್ತ ಹೊಲಿಗೆ ಕಾರ್ಯದಲ್ಲಿ ತೊಡಗಿಸಿಕೊಂಡು ಕುಟುಂಬದ ಆರ್ಥಿಕ ಸದೃಢತೆ ಮತ್ತು ಜೀವನ ನಿರ್ವಹಣೆಗೆ ಸಹಕಾರಿಯಾಗಿದ್ದಾಳೆ. ಈ ಜನಾಂಗದ ಹೆಣ್ಣುಮಕ್ಕಳು ಸುಂದರಿಯರಿರುವುದರಿಂದ ಅವರನ್ನು ಮನೆಯ ಹೊರಗೆ ಕಳುಹಿಸುವುದು ಕಡಿಮೆ. ಹೀಗಾಗಿ ಶಿಕ್ಷಣದಿಂದ ವಂಚಿತಳಾದಳು. ಆದರೆ ತನ್ನ ವೃತ್ತಿ ಕೌಶಲ್ಯದಿಂದ ದರ್ಜಿ ಕಾರ್ಯದಲ್ಲಿ ತೊಡಗಿ ಕುಟುಂಬದಲ್ಲಿ ಗೌಣತೆಯಲ್ಲಿಯೇ ಕೊಂಚ ಸ್ಥಾನವನ್ನು ಹೊಂದಿದ್ದಾಳೆ. ವೃತ್ತಿ ಕೌಶಲ್ಯ ಪರಂಪರವಾಗಿ ಬಂದಿರುವಂಥದ್ದು ಹೆಣ್ಣು ಮಗುವನ್ನು ಲಕ್ಷ್ಮೀ ಎಂದು ಪಾಲಿಸುತ್ತಾರೆ.
ಮನೆಯಲ್ಲಿದ್ದುಕೊಂಡು ಮಹಿಳೆ ಮಕ್ಕಳ ಕುಂಚಿಗೆ, ಕುಲಾವಿ, ಟೋಪಿ. ಅಮಡರವೇರ, ಜಬಲಾ ಅಂಗಿ ಹೊಲಿದು ಕೊಟ್ಟಾಗ ತಂದೆ ಅಥವಾ ಗಂಡನಾದವನು ಊರು ಸಂತೆಗೆ ಹೋಗಿ ಮಾರಿಕೊಂಡು ಬರುತ್ತಾರೆ. ಆರ್ಥಿಕ ಬಲಕ್ಕೆ ಮಹಿಳೆಯರ ಕೊಡುಗೆ ಇದ್ದರೂ ಈ ಜನಾಂಗದಲ್ಲಿ ಮಹಿಳೆಗೆ ಮಹತ್ವದ ಸ್ಥಾನ-ಮಾನ ನೀಡಿರುವುದು ತೀರ ಕಡಿಮೆ. ಆದರೆ ಕುಡುಕ ಗಂಡಂದಿರು ಹೊಡಿಬಡಿಮಾಡಿ ಅವಳು ಕಷ್ಟಪಟ್ಟು ದುಡಿದುದ್ದನ್ನು ಕಸಿದುಕೊಂಡು ಹೋಗಿ ಕುಡಿದು ತಮ್ಮದು ಮಾತ್ರವಲ್ಲ ಹೆಣ್ಣು ಮಕ್ಕಳ ಗೌರವವನ್ನು ಹಾಳು ಮಾಡಿ ಕುಟುಂಬದಲ್ಲಿ ಸಮಾಜದಲ್ಲಿ ಅವರ ಸ್ಥಾನಮಾನ ಕುಸಿಯುವುದಕ್ಕೆ ಕಾರಣರಾಗಿರುವ ಪುರುಷರು ಕಡಿಮೆಯೇನಿಲ್ಲ.
ಈ ಜನಾಂಗದಲ್ಲಿ ಹೆಚ್ಚು ಪುರುಷರು ಕುಡಿತಕ್ಕೆ ಬಲಿಯಾದುದರಿಂದ ಹೆಣ್ಣು ಮಕ್ಕಳ ಮೇಲೆ ಕೌಟುಂಬಿಕ ಕಿರುಕುಳ ಹೆಚ್ಚಾಗಿದೆ. ಮಹಿಳೆಯರ ಸ್ಥಾನ-ಮಾನ ಸಮಾಧಾನಕರವಾಗಿಲ್ಲ. ಅವರಿಗೆ ಶಿಕ್ಷಣವೇ ಇಲ್ಲ, ವಂಶಪರಂಪರೆವಾಗಿ ಬಂದ ಹೊಲಿಗೆ ಕಲೆ ಮತ್ತು ಚೆನ್ನಾಗಿ ಬಲ್ಲವರಾಗಿದ್ದಾರೆ. ಹೆಚ್ಚೆಂದರೆ ಎಸ್.ಎಸ್.ಎಲ್.ಸಿ. ವರೆಗೆ ಮಾತ್ರ ಓದಿದ್ದಾರೆ. ಅಜ್ಞಾನ ಇರುವಲ್ಲಿ ಅಂಧಕಾರ. ಅಂಧಕಾರ ಇರುವಲ್ಲಿ ಮೌಢ್ಯತೆಗಳು ಮನೆಮಾಡಿ ಕೊಂಡಿರುವುದರಿಂದ ಹೆಣ್ಣುಮಕ್ಕಳು ಶೈಕ್ಷಣಿಕ, ಸಾಮಾಜಿಕ, ರಾಜಕೀಯ, ಆರ್ಥಿಕ ಎಲ್ಲ ರೀತಿಯಿಂದಲೂ ಹಿಂದೆ ಉಳಿದಿದ್ದಾರೆ.
ಶಿಕ್ಷಣ :
ಈ ರಂಗಾರಿ ಜನರು ಶಿಕ್ಷಣಕ್ಕೆ ಹೆಚ್ಚು ಒತ್ತು ಕೊಟ್ಟಿಲ್ಲ.  ಸ್ತ್ರೀ ಪುರುಷರಾದಿಯಾಗಿ ಎಸ್.ಎಸ್.ಎಲ್.ಸಿ. ವರೆಗೆ ಓದಿದ್ದಾರೆ. ಕೆಲವು ಮನೆಯಲ್ಲಿ ಅನಕ್ಷರಸ್ಥ ಮಹಿಳೆಯರಿದ್ದಾರೆ. ಇತ್ತೀಚಿನ ೧೦ ವರ್ಷಗಳಲ್ಲಿ ಶಿಕ್ಷಣಕ್ಕೆ ಆದ್ಯತೆ ಕೊಡುತ್ತಿದ್ದಾರೆ. ೯೦% ಮಹಿಳೆಯರು ಮನೆಗೆಲಸವನ್ನು ಮಾಡಿಕೊಂಡು ಹೊಲಿಗೆ ಹೊಲಿಯುವ ಕೆಲಸದಲ್ಲೂ ನಿರತರಾಗಿದ್ದಾರೆ.
ಗುಲಬರ್ಗಾ  ಜಿಲ್ಲೆಯಲ್ಲಿ ಶಿಕ್ಷಣ ತುಂಬ ಕಡಿಮೆ. ಬೆರಳೆಣಿಕೆಯಷ್ಟು ಮಹಿಳೆಯರು ಸುಶಿಕ್ಷಿತರಾಗಿದ್ದಾರೆ. ತೀರಾ ಕಡಿಮೆ ಸಂಖ್ಯೆಯಲ್ಲಿ ವೃತ್ತಿಪರ ಕೋರ್ಸುಗಳನ್ನು ಮಾಡಿದ್ದಾರೆ.
ಡಾಕ್ಟರ್ ೨-೩,, ವಕೀಲರು ೧, ಶಿಕ್ಷಕಿಯರು ೧೫-೨೦, (ಪ್ರಾಥಮಿಕ ಶಾಲಾ ಶಿಕ್ಷಕಿಯರು) ಹೈಸ್ಕೂಲ ಶಿಕ್ಷಕಿಯರು ೩,-೪ ಇತ್ತೀಚೆಗೆ ವೃತ್ತಿ ಕೋರ್ಸುಗಳಿಗೆ ವಿಜಾಪೂರ ಜಿಲ್ಲೆಯಲ್ಲಿ ಕೊಂಚ ಶಿಕ್ಷಣ ಮಟ್ಟ ಹೆಚ್ಚಾಗಿದೆ.
ಡಾಕ್ಟರ್ ೫೦೧೯
ಶಿಕ್ಷಕಿಯರು ೫೦-೫೫
ಹೈಸ್ಕೂಲ ಶಿಕ್ಷಕರು – ೨೦
ಇಂಜಿನಿಯರ್ ೧೫-೨೦
ಪ್ರಾಧ್ಯಾಪಕಿಯರು ೨
ಹುಬ್ಬಳ್ಳಿ, ಧಾರವಾಡ
ಡಾಕ್ಟರ್ ೨೦
ಶಿಕ್ಷಕಿಯರು ೭೫
ಹೈಸ್ಕೂಲ ಶಿಕ್ಷಕರು ೩೫
ಇಂಜಿನಿಯರ್ ೨೫-೩೫
ಪ್ರಾಧ್ಯಾಪಕಿಯರು ೫
ದಾವಣಗೆರೆ
ಡಾಕ್ಟರ್ ೧೫
ಶಿಕ್ಷಕಿಯರು ೩೫
ಹೈಸ್ಕೂಲ ಶಿಕ್ಷಕರು  ೨೫
ಇಂಜಿನಿಯರ್ ೧೫
ಪ್ರಾಧ್ಯಾಪಕಿಯರು ೬
ಬೆಳಗಾಂವ
ಡಾಕ್ಟರ್ ೧೫
ಶಿಕ್ಷಕಿಯರು ೪೦
ಹೈಸ್ಕೂಲ ಶಿಕ್ಷಕರು ೩೦
ಪ್ರಾಧ್ಯಾಪಕಿಯರು ೯
ಆರ್ಥಿಕ ಸ್ಥಿತಿ ಗತಿ :
ಬಡತನ ಹೆಚ್ಚಾಗಿದೆ. ೫೦% ಜನ ಬಡವರಿದ್ದು, ಬಟ್ಟೆ ಅಂಗಡಿಗಳಲ್ಲಿ ನೌಕರಿ ಮಾಡುತ್ತಾರೆ.  ೩೦% ಜನ ಸಂತೆಗಳಿಗೆ ಹೋಗಿ ಬಟ್ಟೆ, ರೆಡಿಮೇಡ್ ಡ್ರೆಸ್ ಗಳನ್ನು ಮಾರಾಟ ಮಾಡುತ್ತಾರೆ. ಕೆಲವರು ಸಂತೆಯಲ್ಲಿ ಬಜಾರದಲ್ಲಿ ಮನೆಯ ಮುಂದೆ ಯಂತ್ರ ಇಟ್ಟುಕೊಂಡು ದರ್ಜಿ ಕೆಲಸ ಮಾಡುತ್ತಾರೆ. ೧೫% ಜನ ಜವಳಿ ವ್ಯಾಪಾರ ಮಾಡುತ್ತಾರೆ. ೪.೫ % ಜನ ಮಾತ್ರ ರಂಗು ಹಾಕುತ್ತಾರೆ. ಜವಳಿ ವ್ಯಾಪಾರಸ್ಥರಲ್ಲಿ ಕೇವಲ ೫% ಜನ ಮಾತ್ರ ಹೆಚ್ಚು ಶ್ರೀಮಂತರಾಗಿದ್ದಾರೆ. ೦.೫% ಜನ ಸರಕಾರಿ ನೌಕರಿ ಮಾಡುತ್ತಾರೆ. ೭೫% ಜನ ಸಿಂಪಿಗರಾಗಿದ್ದಾರೆ.
ಮಹಿಳೆಯರು ೦.೦೧% ಮಾತ್ರ ಸರಕಾರಿ ನೌಕರಿಯಲ್ಲಿದ್ದಾರೆ. ಮಿಕ್ಕವರು ಸಿಂಪಿ ಕೆಲಸವನ್ನು ಮಾಡುತ್ತಾರೆ. ಮದುವೆಯಲ್ಲಿ ತವರು ಮನೆಯವರು ಮಗಳಿಗೆ ಏನೂ ಕೊಡದೇ ಇದ್ದರೂ ಒಂದು ಹೊಲಿಗೆ ಯಂತ್ರವನ್ನು ಕೊಟ್ಟು ಕಳಿಸುವುದು ವಾಡಿಕೆ. ಪುರುಷರು ಬಂದ ಸ್ವಲ್ಪ ಹಣದಲ್ಲಿಯೇ ಕುಡಿದು ಖರ್ಚು ಮಾಡಿ ಆರ್ಥಿಕ ಮುಗ್ಗಟ್ಟಿಗೆ ಕಾರಣರಾಗಿದ್ದಾರೆ. ಮಹಿಳೆ ದುಡಿದುದ್ದನ್ನು ಕೂಡ ಕಿತ್ತುಕೊಂಡು ಹಾಳು ಮಾಡುವವರೆ ಹೆಚ್ಚಾಗಿದ್ದಾರೆ. ಕೆಲವೆ ಕೆಲವರು ತುಂಬ ದೊಡ್ಡ ಮನೆ ಕಾರು ಬಂಗಲೆ ಹೊಂದಿದ್ದಾರೆ. ಬಹಳಷ್ಟು ಜನ ಚಿಕ್ಕ ಸ್ವಂತ ಮತ್ತು ಬಾಡಿಗೆ ಮನೆಯಲ್ಲಿ ವಾಸವಾಗಿದ್ದು ಸಾಧಾರಣ ಜೀವನ ಮಟ್ಟ ಹೊಂದಿದ್ದಾರೆ. ಆದರೆ ಗುಡಿಸಲುಗಳಲ್ಲಿ ಯಾರೂ ವಾಸವಾಗಿರುವುದು ಕಂಡು ಬರುವುದಿಲ್ಲ. ಭಿಕ್ಷಾಟನೆ ಇಲ್ಲದಿರುವುದು ಕಂಡು ಬರುತ್ತದೆ.
ರಾಜಕೀಯ :
೨೦ ಲಕ್ಷದಿಂದ ೩೫ ಲಕ್ಷದವರೆಗೆ ಜನ ಸಂಖ್ಯೆಯನ್ನು ಹೊಂದಿದ ಈ ಸಮಾಜದಿಂದ ಇದುವರೆಗೆ ಕೇವಲ ಒಬ್ಬರು ಎಂ.ಎಲ್.ಎ. ಆಗಿದ್ದು ಕಂಡು ಬರುತ್ತದೆ. ಈ ಜನ ಮೂಲತಃ ಬಡತನ, ಇನ್ನೂ ಜಾಗೃತರಾಗಿಲ್ಲದಿರುವುದು, ಜೊತೆಗೆ ಗೆಲ್ಲುವಷ್ಟು ಜನಸಂಖ್ಯೆ ಒಂದೆಡೆ ಇಲ್ಲದಿರುವುದಲ್ಲದೆ, ಅಸಂಘಟಿತರಾಗಿರುವುದು ರಾಜಕೀಯ ಕ್ಷೇತ್ರದಲ್ಲಿ ಪುರುಷರೇ ಹಿಂದೆ ಬಿದ್ದಿದ್ದಾರೆ. ಮಹಿಳೆಯರ ಪ್ರವೇಶ ಅಷ್ಟಾಗಿ ಇನ್ನೂ ಆಗಿಲ್ಲವೆಂದೇ ಹೇಳಬೇಕು.
ಈ ಜನಾಂಗದಿಂದ ಇಲ್ಲಿಯವರೆಗೆ ೧-೨ ಜನ ಮಾತ್ರ ರಾಜಕೀಯದಲ್ಲಿ ಮಿಂಚಿದ್ದಾರೆ. ಉದಾ : ಗುಲಬರ್ಗಾದಲ್ಲಿ ಶ್ರೀ ತೇಲ್ಕರ್ ಎಂ.ಎಲ್.ಎ. ಆದರೂ ವಿಜಾಪೂರದಲ್ಲಿ ಶ್ರೀ ಮಹೀಂದ್ರಕರ ಇವರು ಆರ್.ಎಸ್.ಎಸ್.ನ ಸ್ಥಾಪಕರಾಗಿ ದುಡಿದು ಬಿಜೆಪಿ ಪಾರ್ಟಿ ಕಟ್ಟಿದ್ದಾರೆ. ಕಿಂಗ್ ಮೇಕರ್ ಆಗಿದ್ದಾರೆ ಹೊರತು ಅಧಿಕಾರ ಪಡೆದುಕೊಂಡಿಲ್ಲ.
ಪುರುಷರೇ ಈ ಕ್ಷೇತ್ರದಲ್ಲಿ ಹಿಂದೆ ಬಿದ್ದಿರುವಾಗ ಸ್ತ್ರೀಯರು ಯಾವ ಲೆಕ್ಕ, ಇದುವರೆಗೆ ಒಬ್ಬ ಮಹಿಳೆಯೂ ಎಂ.ಎಲ್.ಎ. ಎಂ.ಎಲ್.ಸಿ. ಎಂ.ಪಿಗಳಾಗಿಲ್ಲ. ಗುಲಬರ್ಗಾದಲ್ಲಿಯಂತೂ ರಾಜಕೀಯದ ಹತ್ತಿರ ಸಹ ಸುಳಿದಿಲ್ಲ. ವಿಜಾಪೂರದಲ್ಲಿ ಶ್ರೀಮತಿ ಸುನಂದಾಬಾಯಿ ಮಹೀಂದ್ರಕರ ಕ್ರಿಯಾಶೀಲ ದಿಟ್ಟ ಮಹಿಳೆಯಾಗಿದ್ದಾರೆ. ಜನಸಂಘದಲ್ಲಿ ಜಿಲ್ಲಾಧ್ಯಕ್ಷರಾಗಿ, ಪ್ರಾಂತೀಯ ಪದಾಧಿಕಾರಿಯಾಗಿ ರಾಷ್ಟ್ರೀಯ ಪದಾಧಿಕಾರಿಯಾಗಿ ಜನಸಂಘದಲ್ಲಿ ಜಿಲ್ಲಾಧ್ಯಕ್ಷರಾಗಿ, ಪ್ರಾಂತೀಯ ಪದಾಧಿಕಾರಿಯಾಗಿ ರಾಷ್ಟ್ರೀಯ ಪದಾಧಿಕಾರಿಯಾಗಿ ೧೯೮೦ ರಲ್ಲಿ ಭಾರತೀಯ ಜನತಾಪಾರ್ಟಿಯಲ್ಲಿ  ಪ್ರಾಂತೀಯ ಉಪಾಧ್ಯಕ್ಷರಾಗಿ ಅಟಲ ಬಿಹಾರಿ ವಾಜಪೇಯಿಯವರೊಂದಿಗೆ ಎರಡು ಬಾರಿ ಪ್ರಾಂತೀಯ ಪ್ರವಾಸ ಮಾಡಿದ್ದಾರೆ. ಲಾಲಕೃಷ್ಣ ಆದವಾನಿಯವರ ಜೊತೆ ಸಂಘಟನೆ, ಪಾರ್ಟಿ ಪ್ರಚಾರ ಕೈಕೊಂಡ ಏಕೈಕ ಮಹಿಳೆ ೧೯೯೦-೯೫ರ ವರೆಗೆ ವಿಜಾಪೂರ ನಗರ ಸಭೆಯಲ್ಲಿ ಬಿಜೆಪಿಯ ಪ್ರಥಮ ಅಭ್ಯರ್ಥಿಯಾಗಿ ಆಯ್ಕೆಯಾದರು. ಈಗ ಬಿಜೆಪಿಯಲ್ಲಿ ಕಾರ್ಯ ನಿರ್ವಹಿಸುತ್ತಿದ್ದಾರೆ. ಶ್ರೀಮತಿ ಯಶೋದಾ ಬಾಯಿ ಗುಜ್ಜರ ಸ್ಥಳೀಯ ಸಂಸ್ಥೆಗಳ ಚುನಾವಣೆಗೆ ಸ್ಪರ್ಧಿಸುತ್ತಿದ್ದರು. ಗುಲಬರ್ಗಾದ ರಮೇಶ್ ನವಲೆ ಶಿಕ್ಷಣ ಸಂಸ್ಥೆ ಕಟ್ಟಿ ಉತ್ತಮ ಸೇವೆ ಸಲ್ಲಿಸುತ್ತಿದ್ದಾರೆ.
ಮಹಿಳಾಪುರ ಸಾಮಾಜಿಕ ಕಳಕಳಿ :
ಅಖಿಲ ಭಾರತೀಯ ಭಾವಸಾರ ಕ್ಷತ್ರಿಯ ಸಮಾಜದ ಮಹಿಳಾ ಪರಿಷತ್ ಅಧ್ಯಕ್ಷರಾಗಿ ಸುನಂದಾಬಾಯಿ ಮಹೀಂದ್ರಕರ ೫ ವರ್ಷ ಕಾರ್ಯ ನಿರ್ವಹಿಸಿದ್ದು, ಕರ್ನಾಟಕ, ಮಹಾರಾಷ್ಟ್ರ, ಆಂಧ್ರಪ್ರದೇಶ, ಗುಜರಾತ, ತಮಿಳುನಾಡು, ಪ್ರಾಂತಗಳಲ್ಲಿ ಮಹಿಳೆಯರ ಸಂಘಟನೆ, ಮಹಿಳಾ ಮಂಡಲಗಳ ಸ್ಥಾಪನೆ, ಮಹಿಳ ಜಾಗೃತಿಗಾಗಿ ಸತತ ದುಡಿಯುತ್ತಿದ್ದಾರೆ. ಹಿಂಗುಲಾಂಬಿಕಾ ಗೃಹ ನಿರ್ಮಾಣ ಸೊಸೈಟಿಯ ಅಧ್ಯಕ್ಷರಾಗಿ ಭಾವುಸಾರ ಕ್ಷತ್ರಿಯ ಕೋ ಆಪರೇಟಿವ ಸಂಸ್ಥೆಯ ಡೈರೆಕ್ಟರಾಗಿ ಕಾರ್ಯ ನಿರ್ವಹಿಸುತ್ತಿದ್ದಾರೆ. ಆದರ್ಶ ಮಹಿಳಾ ಮಂಡಳಿ ಮತ್ತು ಜಿಲ್ಲಾ ಮಹಿಳಾ ಮಂಡಳಿಗಳ ಒಕ್ಕೂಟದ ಅಧ್ಯಕ್ಷರಾಗಿ, ಮಹಿಳೆಯರ ಶೋಷಣೆ, ಅನ್ಯಾಯದ ವಿರುದ್ಧ ಹೋರಾಡುತ್ತ ಬಂದಿದ್ದಾರೆ.

